
IRIBURIRO 
 
Iyi nama yateguwe na ”Women’s Legal Rights Initiative (WLR) Rwanda ku ruhare 
rw’uburenganzira bw’umugore mu kubungabunga ubusugire bw’ingo n’umuryango 
nyarwanda muri rusange iri muri gahunda z’ibikorwa bijyanye no kwizihiza umunsi 
mpuzamahanga wahariwe mugore uba kuwa 8 Werurwe buri mwaka. Kuva igihe 
uwo munsi washyiriweho ku rwego rw’isi, wagiye wizihizwa mu Rwanda, buri mwaka 
ukagenerwa insanganyamatsiko yihariye. Iy’uyu mwaka w’i 2006 ikaba igira iti: 
« Munyarwandakazi, gira uruhare mu nzego z’ibanze zo shingiro ry’iterambere 
rirambye ».   
 
Birumvikana ko kugirango umugore abashe kugaragaza urwo ruhare, hari byinshi 
akeneye. Mbere na mbere agomba kumenya ko ari uburenganzira bwe bw’ibanze 
nk’umwenegihugu kugira uruhare mu miyoborere yacyo, bikaba ndetse 
n’inshingano ahabwa n’Itegeko Nshinga. Birasaba nanone ko agira ubushobozi 
buhagije, akagira n’umutekano muri we, mu rugo rwe n’aho atuye. 
 
Abanyarwanda bamwe na bamwe bibwira ko kubahiriza amahame y’uburenganzira 
bw’umugore n’ay’uburinganire n’ubwuzuzanye hagati y’umugabo n’umugore 
bishobora rimwe na rimwe guhungabanya umutekano mu ngo, ndetse bikaba byaba 
intandaro yo kuzisenya.  Umugore afite uruhare runini mu mutekano w’urugo rwe, 
ariko kandi agomba kurindwa icyahungabanya uburenganzira bwe nk’umuntu, 
nk’umuturage w’isi, ndetse nk’umwe mu bagize umuryango nyarwanda.  
 
Abanyarwanda barenga 50% ni igitsina-gore. Igihugu rero gikeneye amategeko 
abereye abagore kandi atuma babona ibyangombwa byose bakeneye kugirango 
buzuze inshingano zabo banisanzure mu burenganzira bwabo.  Cyakora haracyari 
amategeko amwe namwe agikandamiza abanyarwandakazi. Birakwiye ko ayo 
mategeko ahinduka, hakajyaho amashya kugira ngo inzitizi ku burenganzira 
bw’umugore ziriho zigabanuke cyangwa ziveho burundu. 
 
Urugo rugizwe n’umugabo, umugore n’abana nirwo rwego shingiro rufite 
inshingano zikurikira : 
 

• Kubaka ubumwe n’urukundo no gusabanisha abagize umuryango 
• Kurengera inyungu z’abagize umuryango 

• Kwita ku bagize umuryango no kubaha uburere buboneye, bityo bakaba 
abaturage bitangira koko iterambere ry’igihugu. 

 
Kuba Guverinoma y’u Rwanda isaba abantu kubahiriza  gahunda zituma abagore 
bagira uruhare rusesuye mu buzima bw’igihugu (bushingiye ku muryango) mu 
buryo rusange, ni uko hagaragaye ibibazo by’ubusumbane cyangwa isigarinyuma 
ry’umugore. Bityo bikaba bigomba gusobanurwa kugirango abagize urugo bose 
bazamukire rimwe ntawe usigaye inyuma, hubahirizwa uburenganzira n’inshingano 
za buri wese.   
 
Zimwe muri izo gahunda ni: 
 

• Amasezerano mpuzamahanga agamije kurandura ivangura iryo ari ryo ryose 
rikorerwa abagore (CEDAW) 

• Umwanzuro wa 1325  w’Inama y’Umutekano y’Umuryango w’Abibumbye ( 
Nations Unies) usaba ko uruhare rw’abagore rwagaragara mu mishyikirano 
y’amahoro 

• Intego rusange z’isi z’iterambere  muri iki kinyagihumbi [MDG’s] 
• Itegeko Nshinga ryo ku ya 4 Kamena 2003 rishimangira uburinganire 

buzira ivangura hagati y’abanyarwanda muri rusange, no hagati y’abagore 
n’abagabo by’umwihariko 

• Icyerekezo 2020 
• Gahunda yo kurwanya ubukene n’bikorwa binyuranye byihariye byubaka 

ubushobozi bw’abagore 
• Ubunyamabanga buhoraho bushinzwe gukurikirana ishyirwa mu bikorwa 

ry’imyanzuro yafatiwe Beyijing, cyane  mu bijyanye no kubahiriza 
uburinganire n’ubwuzuzanye, amahoro  n’amajyambere 

• Guha abagore uruhare mu nzego  zifata ibyemezo, ndetse ubu hakaba 
hitabwaho inzego z’ibanze. 

 
Nyamara ariko, haba ibikorwa ku rwego mpuzamahanga, haba amategeko y’igihugu 
arengera umugore, hari abanyarwanda bamwe babona ko ari imbogamizi ku 
busugire bw’umuryango aho kuwufasha kwiyubaka, kugira ubumwe no gutera 
imbere. Muri gahunda y’ Icyerekezo 2020 hagombye kwibaza ikibazo gikurikira : 
ni uwuhe mugore, ni uwuhe mugabo, ni uruhe rubyiruko, bageza u Rwanda ku 
iterambere turangamiye mu cyerekezo 2020 ? 

Ni muri urwo rwego iyi nama yateguwe. Icyigamijwe  ni ukungurana ibitekerezo ku 
cyakorwa kugirango ingo nyarwanda zirusheho kugira ubusugire n’umutekano 
bisesuye hubahirizwa uburenganzira bwa buri wese, hanavanwaho inzitizi 
zikigaragara haba mu mategeko, haba se mu myumvire n’imigirire bidakwiye. 
 
Iyi nama yahuje abantu b’ingeri zose: abayobozi b’inzego nkuru z’igihugu 
n’abahagarariye intara n’uturere,  abahagarariye imiryango itegamiye kuri Leta 
n’abaturage. Inama yahitishijwe mu gihe yabaga kuri Radiyo y’Igihugu mu 
Kinyarwanda. Abantu batashoboye kugera aho ibera batanze ibitekerezo byabo 
hifashishijwe imirongo ya telefoni yari yateganyijwe.  
 
Intego y’inama n’icyari kigambiriwe kugerwaho 
 
Inama yari igamije gusobanurira no gushishikariza abantu kubahiriza amahame 
y’uburenganzira bw’abagore  nk’inkingi ikomeye yo kubungabunga ubusugire 
n’umutekano mu ngo nyarwanda.  
 
Hari hagamijwe ko: 
 

• Abazakurikirana inama bazasobanukirwa kurushaho uburenganzira abagore 
bahabwa n’amategeko 

• Abazakurikirana inama bazumva kurushaho uruhare rwa buri wese mu 
bagize urugo mu kubungabunga ubusugire n’umutekano warwo 

• Abazakurikirana inama bazakwirakwiza iyo myumvire myiza mu 
banyarwanda bahereye kubo babana mu rugo 

• Abazakurikirana inama bazashaka kumenya kurushaho amategeko 
n’amahame arengera abagore kandi bayakurikize mu ngo zabo 

• Imyumvire mibi  izahinduka ku bantu bamwe bibwiraga ko amategeko 
arengera abagore ashobora gutuma ingo zisenyuka 

• Hazafatwa ingamba zihamye ziteza imbere uruhare rw’abagore mu 
busugire bw’ingo n’iterambere ry’igihugu kandi zishingiye ku amategeko 
ariho  mu kurengera uburenganzira bwabo. 

 
Abatumirwa 
 

• Abahagarariye inzego nkuru z’igihugu,  cyane cyane izirebwa 
n’uburenganzira bw’abagore 

• Abayobozi b’Intara n’Uturere 
• Abahagarariye imiryango itegamiye kuri Leta 
• Amaradiyo, za televisiyo n’ibinyamakuru 
• Abahagarariye imiryango mpuzamahanga ifite uruhare kuri gahunda 

zijyanye n’insanganyamatsiko y’inama 
• Abaturage muri rusange bayikurikiraniye kuri Radiyo Rwanda.  
 

Mu gutumira hari hitaweho ko abagore n’abagabo baturutse mu turere twose 
tw’igihugu, bahagararirwa ku buryo bungana. 
 
Incamake y’ibyagezweho 
 
Iyi nama ku ruhare rw’uburenganzira bw’abagore mu kubungabunga ubusugire 
bw’ingo yabereye mu cyumba cy’inama cya hoteli Novotel kuwa 16 Werurwe 2006. 
Nyuma y’imihango yo gufungura inama, hatanzwe ibiganiro bikurikira : uruhare 
rw’umugore, urw’umugabo n’urw’abana  mu kubungabunga ubusugire n’umutekano 
w’urugo; uburenganzira bw’abagore n’amategeko aburengera; kubahiriza 
amategeko n’amahame y’uburinganire n’ubwuzuzanye. Abantu b’ibyiciro binyuranye 
bagera kuri 83 bitabiriye inama, abaturage muri rusange bayikurikiye kuri Radiyo 
Rwanda yayihitishije mu kinyarwanda mu gihe yabaga. Abatanze ibiganiro bakiriye 
kandi basubiza ibibazo by’abari mu nama n’ibyabajijwe kuri telefoni biturutse 
impande zose z’igihugu. 
 
Nyuma ya saa sita, imirimo y’inama yakomereje mu matsinda  hasesengurwa  
ingamba zatuma ibibazo n’inzitizi biriho muri iki gihe mu muryango nyarwanda no 
mu ngo bigabanuka n’akamaro ko kubaha buri wese mu bagize urugo hubahirizwa 
amahame y’uburinganire bw’abagore n’abagabo. Amatsinda yatanze imyanzuro 
agaragaza n’ibigomba gukorwa.  Imihango yo gusoza inama yayobowe na Bwana 
Kevin Mullally, Uhagarariye USAID/Rwanda, ari kumwe na Madamu Edda 
Mukabagwiza, Minisitiri w’Ubutabera. 
 
Umwanzuro w’ingenzi inama yagezeho ni uko kubahiriza uburenganzira bwa buri 
wese mu bagize urugo cyane cyane ubw’abagore, ari inkingi ikomeye yo 
gushimangira ubusugire bw’ingo n’umuryango nyarwanda muri rusange, n’ubwo 
hakiri ibibazo n’inzitizi bibangamiye uburenganzira busesuye, buzira ubusumbane 
nk’uko buteganywa mu Cyerekezo 2020. 

I. GUTANGIZA INAMA  
 

 
 
Ijambo ry’ikaze 
 
Mu ijambo rye ry’ikaze, Lyn Beth Neylon, impuguke mu byerekeye amategeko na 
gender muri WLR yatangiye asuhuza anashimira abitabiriye inama.  Yakomeje 
yibwira abari mu nama, avuga ko ariwe ushinzwe gukurikira imigendekere 
y’umushinga “Women’s Legal Rights Initiative” uterwa inkunga n’ishami rya 
USAID ryita ku Bagore mu Iterambere (USAID Office of Women in 
Development).  Uwo mushinga ugamije guteza imbere uburenganzira bw’abagore 
ku isi no kubakangurira kugira uruhare rugaragara mu nzego zose,  haba mu 
byerekeye ubukungu, imibereho myiza na politiki kuko nta terambere ryagerwaho 
muri sosiyete abagore n’abakobwa batagizemo uruhare ku buryo bungana 
n’abagabo. 
 
Yashimiyee abo bafatanyije gutegura inama, by’umwihariko Minisiteri mu Biro bya 
Minisitiri w’Intebe ishinzwe Uburinganire n’Iterambere ry’Umuryango, Minisiteri 
y’Ubutabera, umuryango uharanira uburenganzira bw’umugore n’ubw’umwana 
“HAGURUKA”.  Yashimiye kandi Umuhuzabikorwa  w’umushinga  “Women’s Legal 

Rights Initiative” mu  Rwanda, Madamu Rose  Mukantabana, uburyo yafatanije 
n’abandi gutunganya imirimo y’inama.  Yasobanuye ko “Women’s Legal Rights 
Initiative” yateguye iyi nama mu rwego rwo gushyigikira icyifuzo cyagaragajwe na 
za Minisiteri, Abadepite n’imiryango itegamiye kuri Leta cyo guhuriza hamwe 
abantu bakaganira ku ruhare rw’uburenganzira bw’abagore mu kubaka ingo 
zikomeye kandi zifite ubuzima bwiza, zo shingiro n’ingufu z’umuryango nyarwanda 
muri rusange. Yavuze ko inama ihitishwa kuri Radiyo y’Igihugu kugirango abantu 
benshi bashobore kuyikurikira. 
  
Yagaragaje kandi ko ashimishijwe cyane no kuba ari kumwe n’abanyarwanda no 
kuba agiye kugira uruhare mu mirimo y’iyi nama yiga “ku ruhare rw’uburenganzira 
bw’abagore mu kubungabunga ubusugire bw’ingo nyarwanda”. Yaboneyeho 
umwanya wo gusaba uwari uhagarariye Minisitiri w’Uburinganire n’Iterambere 
ry’Umuryango gufungura inama ku mugaragaro.  
Mukurangiza yagize ati : “Ndabashimiye”.   
 
Gufungura inama 
 
Inama yafunguwe ku mugaragaro n’intumwa ya Nyakubahwa Minisitiri mu Biro bya 
Minisitiri w’’Intebe ishinzwe Uburinganire n’Iterambere ry’Umuryango 
(MIGEPROF), Madamu Niwemfura Acquiline, akaba n’Umunyamabanga 
Nshingwabikorwa w’urwego rw’igihugu rukurikirana imyanzuro ya Beijing. 
Yashimiye abahaye agaciro iyi nama bayitabira, abagize uruhare mu kuyitekereza 
no kuyitegura, by’umwihariko USAID yatanze amafaranga yari akenewe 
binyujijwe mu mushinga «Women’s Legal Rights Initiative ».   
 
Madamu Niwemfura yakomeje avuga ko MIGEPROF idashidakanya ko ibitekerezo 
n’imyanzuro by’iyi nama bizafasha  kubaka ingo nyarwanda hubahirizwa 
uburenganzira bw’abagore. MIGEPROF ikora ibishoboka byose kugirango 
imyumvire n’imyitwarire ku byerekeye ibitsina n’amahame y’uburinganire 
n’ubwuzuzanye bihinduke, cyane cyane ibirebana n’ubusugire bw’ingo no guca 
ihohoterwa rihakorerwa.  
 
Yibukije uruhare rukomeye abagore bafite mu iterambere ry’ingo zabo 
n’iry’igihugu muri rusange, cyane cyane nyuma y’itsembabwoko ryatumye hari 
abagore benshi bareberera ingo, baziyobora. Kuba rero umubare munini 
w’abanyarwanda ari abagore, kwemera no kubahiriza uburenganzira bwabo 



  

 11

bifitiye igihugu akamaro kanini.  
 
Madamu Niwemfura yagaragaje akamaro k’ibiganiro n’impaka buri wese atangamo 
ibitekerezo hagamije kurwanya ubusumbane aho bukiri hose. Yasabye 
abakurikiranye inama gusesengura neza imyumvire y’uburinganire n’ubwuzuzanye, 
gucukumbura imbogamizi zirimo no guskakira hamwe  ibisubizo bishoboka. Yavuze 
ko hari byinshi byiza mu muco nyarwanda byashingirwaho mu gutuma ingo zigira 
umutekano usesuye. 
 
Yarangije ijambo rye avuga ko buri wese mu bagize urugo afite uruhare runini mu 
kubungabunga ubusugire bwarwo, ashishikariza  abakurikiranye  inama gutanga 
ibitekerezo byatuma ubwo busugire bugerwaho. 
 
II. INCAMAKE Y’IBIGANIRO BYATANZWE : IBYEREKEYE  
     INGO 
 
Uruhare rw’abagize urugo  
 
Ikiganiro ku ruhare rw’umugore, umugabo n’abana mu rugo cyatanzwe na Madamu 
MUJAWAYEZU Agnès, Umunyamabanga Nshingwabikorwa w’impuzamiryango Pro-
Femmes/Twese Hamwe. Yunganiwe na Bwana NGARAMBE François, umwari mu 
ishuri ryisumbuye rya IFAK afatanyije na madamu we KAGOYIRE Yvonne 
Solange.  
 
Madamu MUJAWAYEZU Agnes yavuze ku ngingo zikurikira: 
 
Ibiranga urugo rwiza, rurimo amahoro: 

• Kumva ko buri wese ashobora gufatanya n’abandi bagize urugo, agatanga 
igitekerezo cye mu bwisanzure ku birebana n’imicungire y’umutungo, 
uburere bw’abana, ubuzima muri rusange n’icumbi ritunganye 

• Urukundo n’urugwiro hagati y’abagize umuryango 
• Amahoro, ubworoherane n’ubwumvikane hagati y’abagize urugo ubwabo 

n’abaturayi babo. 
 
Yasobanuye ko umutekano w’urugo ufitanye isano n’umutekano rusange w’aho 
umuntu atuye. 

Imwe mu mico myiza aranga abashakanye 
 
Urukundo, urugwiro, ikinyabupfura, ubwitonzi, kudahubuka, kwanga umugayo, 
kugira ibanga, ubutwari, ishyaka, ubwitange, ubuntu n’impuhwe (kwita ku 
banyantege nke), kubahana, kutiyandarika, kwizerana, koroherana, 
kudahemukirana, kudaca inyuma  uwo mwashakanye, kwihanganirana, kujya inama 
muri byose (by’umwihariko ku migendekere y’urugo, i,micungire y’umutungo, 
uburere bw’abana), kuba intangarugero, kungurana ibitekerezo ku bintu 
binyuranye, ubufatanye n’ubwuzuzanye mu kwita ku bibazo by’urugo harimo 
uburere bw’abana n’umutungo w’urugo. 
 
Ibibazo bigaragara mu ngo no mu miryango nyarwanda muri rusange  
 

a) Ihohoterwa rikorerwa mu ngo  
 
Nta zibana zidakubitana amahembe, ariko ntihagomba kuzamo guhohotera, 
guhutaza cyangwa guhungabanya undi muntu. Ihohoterwa rikorerwa mu ngo 
rishobora guhungabanya umuntu mu bwonko no mu mutima. Ihohoterwa kandi 
rikorwa n’bagabo, abagore, abafitanye isano n’abo mu rugo cyangwa abaturanyi.  
 
Ingero z’ihohoterwa rikorwa n’abagabo: kwanga gutanga ibitunga urugo no 
kutarwitaho, kwicisha inzara abo mu rugo, kutagisha inama uwo bashakanye mu 
mikoreshereze y’umutungo, kuvunisha uwo bashakanye n’abana mu mirimo y’urugo, 
kutavuza cyangwa ngo yite ku bagize umuryango barwaye, guhoza ku nkeke uwo 
bashakanye (amukubita, amutuka,...), gukomeretsa umwana cyangwa uwo 
bashakanye bishobora kubatera ubumuga, kwica uwo bashakanye cyangwa umwana 
ku mpamvu zinyuranye, guca inyuma uwo bashakanye, kwirukana umwana mu rugo, 
kumuca ku mpamvu zinyuranye, gusambanya abana cyangwa abagore bafitanye 
isano, gucuruza abana buraya, isuku nke ishobora gutera indwara,  gushora abana 
mu buraya n’ibindi.  Izindi ngero z’ihohoterwa rikorwa n’abagore ni nko gukubita 
abana bikabije, kuvunisha abana n’abakozi bo mu rugo. 
 
Madamu Mujawayezu yavuze ko abana bakuriye mu miryango irimo impagarara 
nabo bakunze kugira umuco mubi wo guhohotera iyo bamaze gukura. Bashobora 
kandi no guhunga urugo bakaba inzererezi, ibyo bikaba byanaba kuri umwe mu 
bashakanye.  

Mu gihe mu rugo nta mahoro ahari, abana nibo baharenganira cyane. Abana 
bamwe bahitamo guhunga ingo z’iwabo, bakigira kuba mu mihanda. Ariko nanone 
hari igihe abana bamaze gukura aribo bazana ihohoterwa mu rugo, bashaka 
gutegeka ababyeyi ndetse rimwe na rimwe bakabahutaza. Ingero ni nko 
kubakubita, kubabwira amagambo mabi harimo n’ibitutsi, kwiba, kwangiza no 
gusesagura umutungo w’urugo. Madamu Mujawayezu yavuze ko akenshi 
ihohoterwa abana bakorera ababyeyi babo cyangwa abandi bantu baba mu rugo 
ridashyirwa ahagaragara.  Ababyeyi batinya igisebo cyo kuba bafatwa nk’aho 
bateshutse ku nshingano zabo zo kurera neza. 
 
b) Kutaganira/kutungurana ibitekerezo n’ibindi bibazo 
 
Ingo zimwe na zimwe zigira ibibazo biturutse ku kutavugana kw’abazigize.  
Ahanini bituruka ku kutamenya gutega amatwi uwo mwashakanye, guhangana, 
kunyomozanya no gutera impaka aho kujya inama y’uburyo ibibazo byakemurwa, 
gutinya kuvuga ngo undi atarakara, kutavugisha ukuri no kutizerana. 
 
Ingo nyinshi z’abanyarwanda zirakennye, ntizibasha kubona ibya ngombwa 
by’ibanze byo mu buzima bwa buri munsi. Ibyo bitera abazigize guhagarika 
imitima bikanabahungabanya. 
 
Kutitabira gahunda zo kuringaniza imbyaro nabyo bishobora gutuma imiryango 
ifite abana benshi kandi idafite ubushobozi bwo kubatunga ihora ihangayitse, 
ndetse bikaba  byakurura impagarara mu rugo. 
 
Mu kurangiza ikiganiro cye, Madamu Mujawayezu yabwiye abari mu nama ko hari 
inzira zishoboka, zatuma imiryango irenga ibibazo, igasugira mu mahoro azira 
umwiryane. 
 
Mu kunganira Madamu Mujawayezu, umuryango wa Ngarambe François (wari 
watumiwe nk’umwe mu miryango ntangarugero) watanze ubuhamya ko ubusugire 
n’umutekano bishoboka mu rugo, ugaragaza n’ingamba kugira ngo bigerweho.  
 
Iyo buri wese mu bashakanye afashe mugenzi we nk’ingabire cyangwa impano 
yahawe n’Imana, kandi impano iba ifite agaciro gakomeye cyane ntawe uyipfusha 
ubusa. 

Iyo abashakanye babwirana ngo “Naragushatse uranshaka, turahura, twiyemeza 
kubana ubudatana.”, “Nta gahato.”, “Nijye wakwishakiye”.  
Abubakanye bivuga ki ?  Bivuga ko “kubana ari umushinga muremure, wubaka 
ubuzima bwose, buri wese ashyiraho ibuye rye cyangwa irangi rye ku nzu”.  
 
Iyo abagiye gushakana bumva ko kubaka urugo atari umuhango, ko utabikora kuko 
abandi babikoze, ufite imyaka ya ngombwa cyangwa ugiye kuyirenza, ko ufite 
amikoro. Ibyo abashakanye bahamagarirwa ni urukundo,  ubumwe, ubusabane 
bukomeye, kubyara no kurera. 
 
Ingamba 6 kugira ngo ubusugire n’umutekano bigerweho mu rugo 
 
1) Kureba icyiza kiri kubo tubana 
Kenshi abantu bareba ibitagenda, rimwe na rimwe bakabibwirana, ubundi 
ntibabibwirane bigatuma bifungirana ntibashobore gushyikirana. 
Kureba ikibi gusa muri mugenzi wawe ni ukumufungirana mu kibi. Urebwa atyo 
yumva ntacyo yakora kugira ngo undi azishime, akagera naho yibaza niba ari 
ngombwa guhinduka. 
 
Ni byiza rero gufata icyemezo cyo kureba icyiza akora, avuga, ukabimushimira, 
ukamutera inkunga.  Ni byiza kandi gushishikariza mugenzi wawe kwitwara neza 
no kugira imyifatire iboneye. 
 
2) Kwita kubo mubana mu tuntu dutoduto 
* Kumenya icyo undi akunda, icyo akeneye ukakimushakira 
*  Kumenya no kwibuka iminsi mikuru ya buri wese  
*  Gusuhuzanya mu gitondo, ku manywa; gusezeranaho basohotse mu rugo,  
    ninjoro bagiye kuryama, uwitsamuye akabwirwa “urakire 
*  Kumenya kubwira undi ko ari mwiza, ko akwizihiye (niba utabivuze,  
    abandi bazabimubwira bamutware umutima 
*   Niba umugore atwite, umugabo akarushaho kumwitaho, akamuherekeza  
     kwisuzumisha kwa muganga. Uwo mwana n’ubwo aba ataravuka, yumva  
     ari uw’ababyeyi bombi. Niba abashakanye barabyaye, umwana ntabe  
     uw’umugore gusa, umugabo akamuba hafi, umwana yarira akamufasha  
     kumuhoza,  akamubikira, bityo bikereka umwana ko afitwe n’amaboko  
     abiri. 
*  Niba hari aho abashakanye bagiye, kenshi umugore aratinda kubera ko  

    areba utuntu twinshi. Gutinda k’umugore birakaza umugabo, umwuka  
    mubi ukagaragara, bagasohoka bijimye. Byaba byiza umugabo amubajije  
    icyo yamufasha nko ggufashanya muri utwo turimo, utegura abana,  
    impamba, gusasa se, kumva ibibazo by’abakozi, bituma umunezero 
    uganze iwabo.  
 
3) Kwibaza icyo wahindura mu myifatire cyangwa imvugo yawe 
Nta mumarayika mu rugo, buri wese afite intege nke zibangamira abo babana. Ni 
byiza ko yakwibaza ibyo yahindukaho kugira ngo abanogere. Kubaza abo mu bana 
icyo bagutekerezaho bishobora kugorana, ariko bifite akamaro kanini.  
Ugomba kwemera kwakira ibyo bakubwiye, kwiregura ntube aribyo ugira intego. 
Ni umuti usharira ariko ukiza. 
 
4) Gusaba no gutanga imbabazi 
Bitanga amahoro, ibyishimo bigahora mu rugo. Abagabo bibananira gusaba 
imbabazi kuko babibonamo kwisuzuguza. Ababyeyi nabo n’ubwo basaba abana 
kubasaba imbabazi ,  birabavuna kuzisaba abana babo.  
Ababyeyi basaba abana imbabazi bibera abo bana urugero bagasabana imbabazi 
nabo hagati yabo. 
 
5) Akanya k’abashakanye n’akanya k’umuryango 
Birakwiye ko abashakanye bafata akanya ko kwizihiza ugushyingirwa kwabo, 
bakagira umwanya wo gushyikirana no kwishimana. Birakwiye kandi ko haboneka 
akanya k’umuryango, ababyeyi n’abana bagahura bakishimira kuba hamwe.  
Kugenza gutyo byubaka ubumwe bw’umuryango.  
 
6) Kuganira ku bibazo by’urugo 
Ingo nyinshi ntizifata umwanya wo kuganira. Abashakanye bari bakwiye kuganira 
ku bibazo binyuranye bireba urugo rwabo: amakuru yiriwe, uburere bw’abana, 
icungamutungo, gufasha abo bafitanye amasano, imikorere y’abakozi mu rugo, 
guteganya imbyaro, imibonano y’abashakanye n’ibindi. Ababyeyi bagomba gufata 
umwanya wo kuganira na buri mwana. Byaba ngombwa ko umwana ahanwa akumva 
ko ababyeyi bombi  bumvikanye ku gihano yahawe. Uko ababyeyi bajya inama 
hagati yabo, bagomba no kuzigisha abana. Akenshi abana bafite ibitekerezo 
bitangaje kandi by’ingirakamaro. 
 
Mu gusoza ikiganiro cyabo, umuryango wa Ngarambe wavuze ko gukurikiza izi 

nama bituma imiryango irangwa n’amahoro, ituze n’ubwumvikane. Bongeyeho ko 
urugo ari  ishuri abana bigiramo kuzaba ababyeyi beza. 
 
III. INCAMAKE Y’IBIGANIRO BYATANZWE : IBYEREKEYE  
      UBURENGANZIRA BW’ABAGORE N’AMATEGEKO ABURENGERA 
 
Uwa mbere mu bagize icyo bavuga kuri iyi ngingo ni Bwana Ntete Jules Marius, 
umushinjacyaha ufite ububasha ku rwego rw’igihugu, mu mwanya 
w’Umushinjacyaha Mukuru wa Repubulika, Bwana Mucyo Jean de Dieu wagize 
impamvu imutunguye. Yunganiwe na Bwana Busingye Johnson, Umunyamabaga 
Mukuru muri Minisiteri y’Ubutabera na Kanyange Anne Marie, Komiseri muri 
Komisiyo y’Igihugu y’Uburenganzira bwa Muntu. 
 
Mu kiganiro cye, Bwana Ntete Marius yasobanuye uburenganzira bw’abagore mu 
mategeko mpuzamahanga n’ay’igihugu. Yagaragaje  bimwe mu bihungabanya ubwo 
burenganzira mu  Rwanda n’amwe mu mategeko aburengera. Bwana Busingye 
yahamariye buri wese mu banyarwanda kugira uruhare mu kurwanya ihohoterwa 
no kugaragaza uburyo buboneye byakorwamo. Madamu Kanyange yasobanuye 
uburenganzira bw’abagore mu masezerano mpuzamahanga, mu mategeko y’u 
Rwanda n’uko bwagiye bwubahirizwa mu   Rwanda kuva mbere y’ubukoloni  kugeza 
ubu. Abo bose bahurije ku ngingo ivuga ko ari ngombwa kwita ku burenganzira 
bw’abagore no kubwubahiriza. 
 
 Ntete yasobanuye ko amasezerano mpuzamahanga abuza ivangura rishingiye ku 
gitsina. Yatanze n’ingero z’amwe mu mategeko n’amasezerano mpuzamahanga 
yerekeye uburenganzira bw’abagore. 
 

• Itangazo Mpuzamahanga ku burenganzira bwa muntu (Déclaration 
Universelle des Droits de l’Homme) ryo mu w’1948 risobanura neza mu 
ngingo yaryo ya mbere ko abantu bose bavuka bangana, haba mu cyubahiro 
cyangwa mu burenganzira bwabo 

• Amasezerano mpuzamahanga ku iringanizwa ry’imishahara hagati y’umugabo 
n’umugore bakora akazi kamwe yo mu w’1951 

• Amasezerano mpuzamahanga yerekeye uburenganzira 
muby’imbonezamubano na politiki yo mu w’1966 mu ngingo yayo ya 2 ariko 
cyane cyane mu ngingo yayo ya 3 asobanura neza ko ibihugu byayashyizeho 
umukono bigomba guha uburenganzira bwose buyavugwamo abagore 

n’abagabo ku buryo bungana. U Rwanda rwayemeje mu w’1975 
• Amasezerano mpuzamahanga yerekeye uburenganzira mu by’ubukungu , 

imibereho myiza  n’umuco yo mu w’1966 nayo mu ngingo yayo ya 3 
asobanura ko uburenganzira buyavugwamo bugomba guhabwa ku buryo 
bungana abagabo n’abagore. U Rwanda rwayemeje mu w’1975  

• Amasezerano mpuzamahanga yo guca   ivangura iryo ariryo ryose rikorerwa 
abagore (CEDAW) yo muw’i 1979. Yemejwe n’ u Rwanda mu w’1980.  Aya 
masezerano asaba buri gihugu gushyiraho urwego rugenzura  ishyirwa mu 
bikorwa ryayo. Itegeko Nshinga rya Republika y’u Rwanda ryo ku wa 4 
Kemena 2003 naryo rishimangira ishyirwaho rw’urwo rwego. Mu rwego 
rw’Umuryango w’Abibumbye, CEDAW niyo masezerano yonyine ahamya 
uburenganzira bw’umugore mu byerekeye gutwita no kubyara (reproductive 
rights) kandi agaragaza ko umuco n’amategeko gakondo bifite ingufu 
nyinshi mu birebana n’uruhare rw’umugore n’umugabo n’imibanire yabo mu 
rugo. 

• Amasezerano Nyafurika y’Uburenganzira bwa muntu n’abaturage abuza  
mbere na mbere ivangura iryo ariryo ryose; mu ngingo yayo ya 18, igika cya 
3 avuga ko ibihugu bitegetswe guca ivangura rikorerwa abagore no 
kubungabunga uburenganzira bw’abagore n’abana nk’uko bivugwa mu 
mategeko mpuzamahanga. 

 
Bwana Ntete yakomeje avuga ko hariho n’andi masezerano yerekeye kubuza 
ivangura rishingiye ku gitsina ndetse anavuga ku burenganzira bw’abagore 
n’ubw’umuryango. Amasezerano yose mpuzamahanga y’uburenganzira bwa muntu 
ahamya ko kubahiriza uburinganire bw’abagore n’abagabo ari inshingano za Leta. 
Yavuze ko mu mategeko y’u Rwanda harimo ingingo zimwe na zimwe zigaragaramo 
ivangura rikorerwa abagore. 
 
Zimwe muri izo ngingo z’amategeko y’u Rwanda arimo ivangura ni izi zikurikira : 

• Kuba u Rwanda rwarashyize umukono ku musezerano aca ivangura iryo 
ariryo ryose rikorerwa abagore  mu w’1980 ariko ntirushyireho amategeko 
n’urwego rwo kuyashyira mu bikorwa   

• Itegeko rishyiraho interuro y’ibanze n’igitabo cya mbere cy’urwunge 
rw’amategeko mbonezamubano usanga hariho ingingo zigaragaza ivangura: 
ingingo ya 83 ivuga ko aho umugore atura hemewe n’amategeko ari aho 
umugabo atuye (ariko ntibisabwe umugabo); ingingo ya 206: ”Umugabo niwe 
mutware w’urugo rugizwe nawe n’umugore n’abana babo”; ingingo ya 345: 

”Se na nyina b’umwana nibo bamufiteho ububasha bwa kibyeyi, igihe babuze 
ubwumvikane, Se w’umwana niwe ufata icyemezo.  

• Igitabo cy’amategeko ahana ibyaha mu  Rwanda nacyo kizana ivangura ku 
cyaha cy’ubusambanyi, aho gihanisha umugabo wagikoze igifungo kiva ku 
kwezi kumwe kugera ku mezi 6, umugore wagikoze bakamufunga kuva  ku 
kwezi kumwe kugeza ku mwaka 

• Ingingo umuntu atarondora zijyanye n’amategeko y’umurimo, haba mu 
gihugu hagati cyangwa hanze yacyo.  

 
Bwana Ntete yakomeje agaragaza ko mu  Rwanda hariho ubushake bw’abayobozi 
bakuru b’igihugu bwo kurandura ivangura rishingiye ku gitsina kandi ko hari 
byinshi bishimishije bimaze kugerwaho.  
 
Amategeko arengera uburenganzira bw’abagore mu Rwanda n’ibikorwa bindi 
bigamije kubahiriza ubwo burenganzira : 

• Kuba hariho Minisiteri ishinzwe uburinganire n’Iterambere ry’Umuryango;  
• Itegeko Nshinga: ihame remezo rya 4 rishimangira uburinganire 

bw’abanyarwanda bose n’ubw’abagore n’abagabo by’umwihariko. Itegeko 
Nshinga kandi risaba ko abagore bagira nibura 30 ku ijana y’imyanya 
ifatirwamo ibyemezo. Harimo n’ingingo zivuga ku burenganzira bw’ibanze 
bwa muntu buhabwa abagore kimwe n’abagabo nk’uko ingingo zikurikira 
zibigaragaza: ingingo ya 11 (ivuga ko abanyarwanda bose bavuka bangana 
kandi bagakomeza kugira ubwisanzure, uburenganzira n’inshingano bingana. 
Iyi ngingo kandi ibuza ivangura iryo ariryo ryose rishingiye ku gitsina 
cyangwa ibindi); ingingo ya 16 (ivuga ko abantu bose bangana imbere 
y’amategeko, ikongeraho ko itegeko ribarengera ku buryo bumwe nta 
vangura iryo ariryo ryose); ingingo ya 17 kugeza kuya 29, iya 37, iya 40 
n’iya 45 (zivuga ko uburenganzira buhabwa ibitsina byombi nta vangura). 

• Itegeko no 22/99 ryo kuwa 12/11/1999 ryuzuza igitabo cya mbere 
cy’urwunge rw’amategeko mbonezamubano kandi rishyiraho igice cya 5 
cyerekeye imicungire y’umutungo w’abashyingiranywe, impano n’izungura. 
By’umwihariko ingingo ya 50 iha abana b’abahungu n’abakobwa 
uburenganzira bumwe mu izungura 

• Itegeko ryerekeye uburenganzira bw’umwana n’uburyo bwo kumurinda 
ihohoterwa ryo mu w’2001 ryazamuye ibihano by’icyaha cyo gusambanya 
abana. Imanza zirebana n’icyo cyaha zisigaye zihutishwa zigahabwa 
umwanya w’ibanze mu iburanisha 

• Mu mushinga w’itegeko rivugurura igitabo cy’amategeko ahana ibyaha mu  
Rwanda, hateganyijwe igice cyerekeye ibyaha by’ubusambanyi no kubana 
bidakurikije amategeko kandi ko byombi bizajya noneho bihanwa. Ingingo 
y’186 iteganya ko abagabo n’abagore bakoze ibyo byaha bazajya bahanwa 
kimwe. 

 
Ivugururwa ry’amategeko n’inzego z’ubutabera rirakomeje.  Kugera ku ntego ya  
30% by’abagore mu nzego z’ubutabera bizafasha mu gukurikirana ibyaha 
by’ihohoterwa rishingiye ku gitsina kuko ababikorerwa iyo ari abagore bisanzura 
kurushaho imbere ya bagenzi babo b’abagore.  
 
Bwana Ntete yanzuye ikiganiro cye avuga ko hari ibishimishije bimaze kugerwaho 
mu birebana n’uburenganzira bw’abagore,  ariko kandi ko hakiri byinshi bigomba 
gukomeza gukorwa. 
 
Uruhare rw’amategeko,inzego zinyuranye n’abantu ku giti cyabo mu gukumira 
no kurwanya ihohoterwa rikorerwa abagore n’abana 
 
Iki gice cyavuzweho na Bwana Busingye Johnson. Yavuze ko ihohoterwa rikorerwa 
abagore ari ikibazo gikomeye kandi cyavuzweho hashize igihe, ariko ko abarikora 
badahanwa by’intangarugero. Ihohoterwa rikorerwa abana n’abagore ni ikibazo 
gihangayikishije ibihugu byinshi ku isi.  Iryo hohoterwa rikorwa mu buryo bwinshi: 
ku mubiri (physique), mu bitekerezo (moral) no gusambanya ku gahato (violence 
sexuelle). 
 
Ihohoterwa rishingiye ku gitsina rikorerwa mu ngo, mu mashuri no ku kazi. 
By’umwihariko ku Rwanda, imibare ihari ntigaragaza ukuri kose. Hari byinshi 
bitamenyekana kubera guhishirwa, cyane cyane iyo byakozwe n’umwe mu bagize 
umuryango cyangwa undi wese uri mu buyobozi. Mu mpamvu zitera iryo hohoterwa 
harimo ubugome, ubujiji, uburere buke no kunywa ibiyobyabwenge.  
 
Ubwo bugizi bwa nabi bwagiye bwiyongera buri mwaka nk’uko imibare ikurikira 
ibyerekana: 
Guhera mu w’1995 kugeza mu w’2002, abantu 3.004 bari bakurikiranyweho icyo 
icyaha cyo gusambanya abagore n’abana ku gahato. Guhera muri Mutarama kugeza 
mu Ugushyingo 2002, Polisi y’Igihugu yakiriye ibirego 1.732. Mu mwaka w’2004 
n’igihembwe cya mbere cya 2005, abana 2.309 bafite imyaka iri munsi y’itatu 

kugeza kuri 18 barasambanyijwe; ibirego 6.104 byakurikiranywe n’ubushinjacyaha; 
1.458 byaburanishijwe n’inkiko.  Nanone kandi abana 94 bishwe n’ababyeyi babo 
bakimara kubabyara. 
  
Nk’uko Bwana Busingye yabisobanuye, kugira ngo icyo cyaha gicike burundu,  ni 
ngombwa ko abaturage bafatanya n’inzego zose zibishinzwe gushakira hamwe 
ingamba. Ni ngombwa kandi ko buri wese mubo bireba (abahohotewe, ababibonye, 
abaturanyi, abayobozi mu nzego z’ibanze) bagira uruhare mu kurwanya 
ihohoterwa rikorerwa abana n’abagore. Abaturage n’abayobozi bagomba 
kumenyeshwa uruhare n’inshingano byabo, ndetse bigashyirwa mu itegeko ku 
buryo uwo ariwe wese ubiteshutseho abihanirwa.  Uruhare rwa buri wese mu 
kurwanya ihohorerwa rurakenewe. 
 

• Ubuyobozi bw’inzego z’ibanze bugomba gukangurira abaturage kwirinda 
icyaha cy’ihohoterwa mu ngo, gushishikariza no gufasha  abarikorewe 
kubimenyekanisha mu nzego zibishinzwe. Bugomba kandi gushishikariza 
ababyeyi b’abana basambanyijwe kwihutira kubivuga. 

• Polisi y’Igihugu igomba kwihutisha amadosiye, gutabara vuba aho icyaha 
cyabereye mu gihe abaturage batabaje, kongerera ubushobozi umutwe wa 
Polisi ushinzwe ubutabazi. 

• Urugaga rw’abagaga rugomba gukangurira abaganga bose kwita 
by’umwihariko ku bana n’abagore bahohotewe, cyane abakorewe icyaha cyo 
gusambanywa ku gahato; gupima no kuvura ku buntu abana n’abagore 
basambanyijwe ku gahato; gufasha abasambanyijwe kugeza ibibazo byabo 
nzego bireba.  

• Inama y’Igihugu y’Abagore igomba kuvuganira abana n’abagore no 
kwamagana ihohoterwa ryose rishingiye ku gitsina. 

• Parike n’inkiko bigomba kwihutisha imanza z’abakekwaho icyaha cyo 
gusambanya abagore n’abana; gushyiraho urwego rushinzwe kurengera 
abahohotewe n’abatangabuhamya; gukorana n’abaganga ku birebana 
n’ibimenyetso by’icyaha. Mu gihe cyose bishoboka, kuburanishiriza icyaha 
cyo gusambanya abagore n’abana aho cyakorewe. 

• Ibinyamakuru bigomba gukurikirana imanza ziregwamo abakekwaho icyaha 
cyo gusambanya abagore n’abana no gutangaza ibyazivuyemo; gutegura no 
guhitisha inyandiko n’ibiganiro ku byerekeye ihohoterwa rikorerwa abana 
n’abagore. 

• Minisiteri y’Ubutegetsi bw’Igihugu, Imiyoborere Myiza n’Amajyambere 

Rusange igomba gushyira muri gahunda z’ibiganiro bigenewe abaturage 
ikibazo cy’ihohoterwa rikorerwa abana n’abagore. Minisiteri y’Ubutabera 
igomba kuvugurura amategeko ahana no gushyiraho amategeko yihariye 
ahana ihohoterwa rikorerwa abana n’abagore. Izo Minisiteri zombi zigomba 
gukora  ubushakashatsi kuri ibyo byaha.  Minisiteri y’Ubuzima igomba 
gukangurira abaganga bose kwita by’umwihariko ku bakorewe icyaha cyo 
gusambanywa ku gahato. By’umwihariko, gukurikirana ko amabwiriza 
yerekeranye no gusuzuma no kuvura ku buntu abasambanyijwe ku gahato 
yubahirizwa n’abaganga bose. 

• Inteko Ishinga Amategeko igomba kugirana ibiganiro n’abaturage 
ibakangurira kurwanya icyaha cyo guhohotera abana n’abagore;  kugenzura 
ko inzego za Leta zishinzwe kurwanya ihohoterwa zibikora uko bikwiye. 

• Imiryango itagengwa na Leta iharanira uburenganzira bwa muntu ishinzwe 
ubuvugizi, ubushakashatsi, ubukangurambaga ku birebana n’ihohoterwa 
rishingiye ku gitsina. 

 
Bwana Busingye yavuze ko buri munyarwanda agomba kugira uruhare rugaragara 
mu kumenyesha byihutirwa inzego zibishinzwe ibyaha byakozwe kandi akabivuga 
uko byagenze ntacyo ahishe nta n’icyo ahimbye. Buri wese wamenye ko icyaha 
cyahozwe, agomba kwita ku nshingano zikurikira :  

• Umuntu wese urengeje imyaka 18: gutabariza uwahohotewe, kubimenyesha 
abayobozi b’inzego z’ibanze cyangwa Polisi y’Igihugu, atabikora 
akabihanirwa. 

• Abaturanyi: gutabariza uwahohotewe, kubimenyesha abayobozi b’inzego 
z’ibanze cyangwa Polisi y’Igihugu, atabikora akabihanirwa. 

• Abaturage muri rusange: gukora inama zamagana ihohoterwa rishingiye ku 
gitsina. 

• Ba “Local Defense”: gutabara abahohotewe, kubimenyesha Polisi. 
• Umuhuzabikorwa w’umurenge: gukoresha inama zamagana ihohoterwa, 

guhuriza hamwe imibare irebana n’ihohoterwa rishingiye ku gitsina mu 
murenge. 

• Abahagarariye Inama y’Igihugu y’Abagore: kuvuganira abahohotewe no 
kwigisha abagore kumenya uburenganzira bwabo. 

• Abapolisi: kwita ku mutekano w’abahohotewe no kubagirira ibanga, 
kwihutisha amadosiye yerekeranye n’ihohoterwa rishingiye ku gitsina no 
kuyaha uburemere akwiye. 

• Abaganga: kwakira vuba no kwita kuwahohotewe; kwihutisha ifatwa 

n’isuzuma ry’ibimenyetso. 
• Abashinjacyaha: kwihutisha dosiye zirebana n’ihohoterwa rishingiye ku 

gitsina no kuzishyikiriza inkiko. 
• Abacamanza: kwihutisha urubanza, kumva mu muhezo abahohotewe. 
• Abagize imiryango itagengwa na Leta: gukora ubuvugizi, ubukangurambaga; 

gutabariza abahohotewe; kwamagana akarengane, ruswa cyangwa indi 
migirire ibangamira igikorwa cyo kurwanya ihohoterwa. 

• Abacamanza, abashinjacyaha n’abandi bayobozi: gukora ibishoboka byose 
kugira ngo urubanza ruburanishirizwe kandi rusomerwe aho icyaha 
cyakorewe. 

• Abanyamakuru: gutangaza inkuru zirebana n’icyaha cy’ihohoterwa, cyane 
cyane aho cyabereye, uwagikoze n’igihano yakatiwe 

 
Mu kwanzura ikiganiro cye, Bwana Busingye Johnson yavuze ko kurwanya 
ihohoterwa bigomba gushingira ku bikorwa bifatika birimo: 
* Ubumenyi: abanyarwanda n’abaturarwanda bagomba kumenya ko ihohotera 
rishingiye ku gitsina ari icyaha gikomeye, kibangamiye uburenganzira bwa muntu. 
Gifite ingaruka mbi kuwagikorewe no ku muryango we, ku muryango mugari 
w’abanyarwanda ndetse no ku gihugu muri rusange. 
* Kuzirikana inshingano za buri wese no kuzubahiriza: abo bireba bose bakwiye 
kujya basuzuma buri gihe uko inshingano bafite mu kurwanya ihohoterwa 
zishyirwa mu bikorwa no gufata izindi ngamba mu gihe bibaye ngombwa. 
* Ubufatanye no gukorera mu mucyo: inzego, imiryango inyuranye kimwe 
n’abaturage barasabwa gukorera hamwe hakurikijwe inshingano buri wese ahabwa 
n’itegeko.  
 
Mu kunganira Ntete Marius na Busingye Johnson, Kanyange Anne Marie yatangiye 
yibutsa ko uburenganzira bw’abagore ntaho butaniye n’uburenganzira bw’abagabo. 
Cyakora buvugwaho byihariye kubera ko henshi abagore bagiye babuvutswa. 
Yagaragaje impamvu 4 zituma u Rwanda rushyira ingufu ku birebana 
n’uburenganzira bw’abagore: 

• Abagore ni ibiremwamuntu 
• Abagore bagize igice kinini cy’abanyarwanda batazi gusoma no kwandika, 

bityo bakarengana batazi n’uburyo bashobora kurenganurwamo 
• Abagore nibo bagira uruhare runini mu burere bw’abana, bityo bakaba 

bafite n’umwanya w’ibanze mu kubatoza umuco wo kubahahiriza 
uburenganzira bwa muntu 

• Abagore bagize igice kinini cy’abaturage kandi bafite uruhare runini mu 
mirimo nyongerabukungu, bisaba ko bamenya uburenganzira bwabo 
kugirango barusheho kongera umusaruro. 

 
Ibyagezweho mu guteza imbere uburenganzira bw’abagore 
 
Madamu Kanyange yavuze ko hari byinshi byagezweho mu birebana 
n’uburenganzira bw’abagore kuva mu gihe cya mbere y’ubukoloni kugeza ubu. 
 
Mbere y’ubukoloni, abagore ntabwo bari bafite uburenganzira busesuye; ibyo 
byari bishingiye ku muco mubi wo kumva ko agaciro k’abagabo gasumba 
ak’abagore, bikagaragarira mu burere no mu igabana ry’imirimo. 
 
Mu muco nyarwanda, uburere bwahabwaga abana bwashimangiraga ubusumbane 
hagati y’abana b’abakobwa n’abahungu. Umukobwa yamaraga kugera ku myaka 10 
akarererwa mu rugo gusa adafite uburenganzira bwo guhabwa ubumenyi ku 
bikorerwa hanze. Yatozwaga imirimo y’urugo yonyine.  Musaza we akarererwa mu 
matorero, agatozwa kwirwanaho hanze y’urugo. 
Abahungu bakoraga imirimo yitwa ko ikomeye  nko kubaza, gucura, guheka,  naho 
abakobwa bakoraga imirimo yitwa ko yoroshye nko guteka, kubagara, kuboha, 
n’indi mirimo yo mu rugo.  
 
Igabana ry’imirimo mu muco nyarwanda ryakandamizaga uburenganzira 
bw’abagore bitewe nuko hari byinshi bahezwagamo kandi kubimenya byabagirira 
akamaro, bakanaharirwa imirimo myinshi y’urugo yitwa ko yoroshye idakwiye 
abagabo nyamara ivunanye kubera ubwinshi bwayo n’ubumenyi isaba. 
 
Uburenganzira bw’umugore washyingiwe 
 
Amasezerano y’ishyingirwa yakorwaga hagati y’imiryango y’abashyingirwa kurusha 
uko yari hagati y’abashyingirwa.  Inkwano yasaga nk’aho ari ikimenyetso ko 
umugore ahawe burundu umuryango ashyingiwemo, n’abana ari ab’umuryango 
w’umugabo, umugore akagiramo uruhare rwo kubarera gusa. Iyo umugabo 
n’umugore batabyaraga, ikosa ryashyirwaga ku mugore. Iyo nanone babaga 
batabyaye abahungu, umugore yitwaga ikigoryi kandi agafatwa nk’aho ntacyo 
amaze. 

Uruhare rw’abagore mu micungire y’umutungo w’urugo no mu buyobozi 
 
Abagore bari bafite uruhare mu mirimo ibyara umusaruro, ariko ntibashobore 
kuba bagira icyo batunga cyitwa icyabo bwite. Umutungo wose w’urugo wari 
uw’umugabo, ku buryo umugore nawe ubwe yahoraga akoresha imvugo 
“cy’/by’/w’/b’abandi” (bishaka kuvuga ko ari iby’umugabo), akabivuga no ku bana 
yibyariye. 
 
Umukobwa ntiyashoboraga kuzungura iwabo. Iyo yabaga atarashatse cyangwa 
yaratandukanye n’umugabo, yahabwaga “umurima w’uburushyi”, akaba yari 
yemerewe kuwikenuza ariko ntabe yawegukana burundu. Iyo umugabo yapfaga, 
umutungo wacungwaga n’abagize umuryango we cyangwa n’umwana w’umuhungu 
mukuru. Abagore bagiraga ijambo ku micungire y’umutungo ni abavukaga mu 
miryango ikomeye.  
 
Abagore kandi ntibari bemerewe kuvuga mu ruhame; igitekerezo cyangwa 
icyifuzo babaga bafite  bagitumaga abagabo cyangwa basaza babo. Gutunga 
abagore benshi nabyo byagaragazaga ko umugore afatwa nk’igikoresho cyangwa 
umutungo.  Ikindi nuko hahoraga amakimbirane ashingiye ku mutungo n’izungura 
hagati y’abagore basangiye umugabo no hagati y’abana babo. 
 
Kugira ngo umugore agire ijambo mu buyobozi bw’igihugu, byasabaga ko agomba 
kuba avuka mu muryango w’abategetsi, ari umugore cyangwa nyina w’umwami, ari 
umugore cyangwa nyina w’umutware.  
 
Abagore n’amategeko ahana 
 
Amategeko ahana ntiyubahirizaga uburenganzira bw’abagore, ibyo 
byagaragazwaga n’imigirire imwe n’imwe nko kohera umukobwa watwaraga inda 
y’indaro (ariko Se w’umwana we ntagire igihano ahabwa). 
 
Abagore n’imigenzo, imihango n’imiziririzo ya gakondo 
 
Mu muco nyarwanda harimo imigenzo, imihango n’imiziririzo myinshi ibangamiye 
uburenganzira bw’abagore. Urugero ni nk’uko abagore batari bemerewe kuvuga 
mu ruhame.  Hari imigani yabisobanuraga ngo ”nta nkokokazi ibika isake ihari”, 
“uruvuze umugore ruvuga umuhoro”.  Hari n’izindi mvugo ngo nta mugore wuriraga 

inzu ngo yubake,  nta mugore ukama inka. 
 
Ibyo byose byatumye haba imyitwarire ihombya abagore ubwabo ndetse n’igihugu 
kuko harimo gutakaza ubushobozi n’ingufu by’abagore. Ako karengane kose 
katumye hafi y’ibintu byose byakozwe mu mateka byitirirwa abagabo. Abagore 
bakomeza gufatwa nk’abana cyangwa abantu badahamye mu bitekerezo, bahora 
bakeneye kuyoborwa no kwerekwa igikwiye cyangwa guhagararirwa, aho kubafata 
nk’aho bareshya n’abagabo. 
 
Mu gihe cy’abakoloni 
 
Ubukoloni bwazanye amashuri, ubukungu bushingiye ku ifaranga, imijyi n’akazi 
gahesha umushahara. Ishuri rya mbere ry’abakobwa ryashyizweho mu w’1909 
iry’abahungu rimaze imyaka 9. Mu gihe cya gikoloni cyose, mu mashuri yisumbuye 
abahungu bigaga ukwabo n’abakobwa ukwabo kandi bakiga ibintu bitandukanye. 
Ahanini, amashuri y’abakobwa yabateguriraga kuzaba abaforomokazi 
n’abarimukazi b’urwego ruciriritse, cyangwa akabigisha imirimo yo mu rugo. 
Abahungu bo bashoboraga kwiga seminari nto n’inkuru, ibyerekeye ubuhanga, 
amashuri makuru ndetse na za kaminuza zo mu mahanga.  
 
Idindira mu myigire ku bana b’abakobwa ryagize ingaruka ku birebana n’imirimo 
y’abagore. Muri icyo gihe, abagore bake cyane nibo bagize amahirwe yo gukora 
imirimo ihemberwa, ibyo kwinjira mu bucuruzi byo byasaga n’ibitazwi. 
 
Mu gihe cy’abakoloni, amategeko ya gakondo yakomeje guhabwa agaciro kurusha 
ayanditse. Ibikubiye mu Itangazo Mpuzamahanga ryerekeye Uburenganzira bwa 
Muntu ntibyigeze byubahirizwa kandi byari inshingano y’abakoloni kuko ibihugu 
byabo byari byararishyizeho umukono.  
 
Nyuma y’ubwigenge 
 
U Rwanda rumaze kubona ubwigenge, rwishyiriyeho amategeko yanditse 
runashyira umukono ku masezerano mpuzamahanga yerekeye uburenganzira bwa 
muntu yari ariho icyo gihe. Ariko ntibyabujije ko ihame ry’uburinganire hagati 
y’abantu b’ibitsina byombi ritubahirizwa mu nzego nyinshi nko mu burezi, mu kazi, 
mu bukungu no muri politiki.  

Uburenganzira bw’abagore mu mategeko mpuzamahanga y’uburenganzira bwa 
muntu 
 

• Itangazo Mpuzamahanga ryerekeye Uburenganzira bwa Muntu ryo ku wa 
10/12/1948, cyane cyane ingingo ya 1, iya 2, iya 7 n’iya 16. U Rwanda 
rwemeye iryo tangazo kuwa 18/09/1962.  Iryo tangazo ntirifite 
uburemere bw’itegeko. Niyo  mpamvu hagiye hashyirwaho Amasezerano 
Mpuzamahanga yo afite uburemere bw’itegeko, ibihugu biyashyizeho 
umukono bikaba biba byiyemeje kuyakurikiza no guhindura amategeko 
yabyo anyuranye nayo. 

• Amasezerano Mpuzamahanga yerekeye Uburenganzira mu 
by’Imbonezamubano na Politiki yo ku wa 16/12/1966, cyane cyane ingingo 
ya 2, iya 3 n’iya 23. U Rwanda rwayemeye kuwa 12/02/1975. 

• Amasezerano Mpuzamahanga yerekeye Uburenganzira mu by’Ubukungu, 
Imibereho Myiza n’Umuco yo ku wa  16/12/1966 cyane cyane mu ngingo 
yayo ya 2 n'iya 3. U Rwanda rwayemeye kuwa 12/02/1975. 

• Amasezerano Mpuzamahanga aca ivangura iryo ariryo ryose rikorerwa 
abagore yo ku wa 18/12/1979 (CEDAW), yemewe n’u Rwanda kuwa 
10/02/1980. 

• Amasezerano yo ku wa 31/03/1953 yerekeye uburenganzira bw'abagore 
mu bya politiki; u Rwanda rwayemeye kuwa 31/12/2002. 

• Amasezerano yo ku wa 20/02/1957 yerekeranye n'ubwenegihugu 
bw'abagore bashatse; u Rwanda rwayemeye kuwa 31/12/2002. Kimwe mu 
bikubiye muri aya masezerano ni uko aha amahirwe angana abagore 
n'abagabo mu kubana, guhindura cyangwa kugumana ubwenegihugu bwabo. 

• Amasezerano yerekeranye no gushyingirwa ku bushake, imyaka mike yo 
gushyingirwa no kwandika ubushyingirwe yo ku wa 10/12/1962; u Rwanda 
rwayemeye kuwa 31/12/2002. Bimwe mu bivugwamo ni ugusaba ibihugu 
gushyiraho ingamba zigenga ubushyingirane bushingiye  ku bushake 
n'ubwiyumvikanire bw'abagiye gushyingirwa, gushyira mu mategeko imyaka 
mike ntarengwa yo gushyingirwa keretse habaye impamvu zigaragara, no 
kwandika ubushyingirwe mu bitabo byabugenewe. 

• Amasezerano agamije gukuraho icuruzwa ry'abantu no gushakira inyungu 
mu buraya bw’undi yo ku wa 21/03/1950; yemewe n’u Rwanda kuwa 
31/12/2002. Kimwe mu bisabwa ibihugu byayemeye ni ugushyiraho ingamba 
zirwanya uburaya ndetse no gusubiza indaya mu buzima busanzwe. 

• Amasezerano y'inyongera ku Masezerano Nyafurika yerekeye 



  

 27

Uburenganzira bwa Muntu n'ubw'abaturage yerekeye  Uburenganzira 
bw'Abagore yo muri Nyakanga 2003; yemewe n’u Rwanda kuwa 
24/06/2004.  Aya masezerano asaba ibihugu byayemeye guca burundu 
ivangura iryo ariryo ryose rikorerwa abagore no kwita by'umwihariko ku 
bagore batishoboye. 

 
Uburenganzira bw’abagore mu mategeko y’u Rwanda 
 
Komiseri Kanyange yunze mu byo Bwana Ntete yari yavuze, agaragaza  uburyo 
bubiri u Rwanda rwagerageje kurengera kimwe uburenganzira bw’abagabo 
n’abagore. Itegeko Nshinga ryo ku wa 4/06/2003 riteganya ishyirwaho 
ry'urwego rushinzwe kugenzura iyubahirizwa ry'uburinganire n'ubwuzuzanye 
bw'abagabo n'abagore “Gender Observatory”. Hashyizweho kandi Inama 
y'Igihugu y'Abagore ishinzwe kwita ku birebana n’uburenganzira bwabo. 
 
Imbogamizi ku burenganzira bw’abagore mu  Rwanda 
 
Kimwe n'abamubanjirije, Komiseri Kanyange yagaragaje bimwe mu bibangamira 
iyubahirizwa ry'uburenganzira bw’abagore mu  Rwanda.  Mubyo yavuze harimo 
umuco, ubujiji, ingaruka z'itsemabwoko n'intambara, ihohoterwa rishingiye ku 
gitsina, ubukene, amategeko arimo ivangura ariko n'abereye abagore akaba 
adakurikizwa uko bikwiye. Yavuze kandi ko abagore bize amashuri makuru na za 
kaminuza bakiri bake, kimwe n’abafite ubumenyi mu ikoranabuhanga. 
 
Amategeko n’amahame y’uburinganire n’ubwuzuzanye mu kubungabunga 
umutekano w’urugo 
 
Iki kiganiro cyatanzwe na Bwana Mutamba John, Umuyobozi w’Uburinganire muri 
MIGEPROF yunganirwa na Madamu Gasinzigwa Oda, Perezidante w’Inama 
y’Igihugu y’Abagore.    

Bwana Mutamba yabanje kwerekana ko u Rwanda rufite icyerekezo cyo kubaka 
igihugu kirangwa n’amahoro, ubufatanye n’ubumwe hagati y‘ibyiciro byose 
by’abanyarwanda kandi ko umuryango arirwo rwego shingiro ry’igihugu. Niyo 
mpamvu, igihugu cyifuza kugera ku mahoro kigomba kubaka imiryango yubahiriza 
uburinganire hagati y’abawugize bose. 
 
Yakomeje asobanura ko abantu b’igitsina-gabo n’ab’igitsina-gore bafite imiterere 
itandukanye, yaba iya kamere bavukana cyangwa iyo bahabwa na sosiyete 
(kamere-mpangano). Iyo kamere-mpangano igendana n’inshingano, imyifatire, 
imyitwarire, ububasha, uburenganzira n’agaciro kuri buri wese bitandukanye 
n’iby’undi. Iryo tandukanyirizo rikaba rishobora kubyara ubusumbane. 
 
Kimwe n’abamubanjirije, Bwana Mutamba yavuze ko amateka y’u Rwanda 
agaragaza ko hakiri byinshi bibangamiye uburinganire, bikaba bituruka ku babyeyi 
n’imiryango  badaha agaciro kamwe abakobwa n’abahungu. Yatanze ingero: kuba 
abana bafata ubwoko bwa Se no kuba hakiri abanyarwanda bamwe bataremera ko 
abagore bazungura mu mutungo w’umuryango. Umugore utarabyaye abahungu 
yitwaga “incike”. 
 



  

 29

Yunganiye kandi abandi batanze ibiganiro ku bimaze kugerwaho mu guteza imbere 
uburinganire n’ubwuzuzanye hagati y’abagabo n’abagore: 

• Intego Mpuzamahanga z’Iterambere ry’Ikinyagihumbi (MDG’s) 
• Icyerekezo 2020 (vision 2020), Gahunda y’Igihugu yo Kurwanya Ubukene 

na Poliki y’Igihugu y’Uburinganire 
• Abagore bafite uruhare mu buzima bw’igihugu mu nzego zose (ubuzima, 

uburezi, ubukungu, imibereho myiza, ubutabera, politiki, umutekano) kandi 
bari mu mirimo inyuranye nko kubaka, gutunga no korora inka, imirimo ya 
politiki. 

 
Abanyarwanda muri rusange bashyigikiye ndetse banahangayikishijwe n’ibirebana 
n’uburinganire hagati y’abagabo n’abagore, bumwe mu buryo bwo kubigaragaza 
hakaba harimo gutora Itegeko Nshinga no gushyigikira andi mategeko mashya 
ashimangira uburinganire nk’iry’izungura n’iry’ubutaka. Biraboneka ko 
abanyarwanda basigaye bafitiye icyizere abagore nk’uko byagaragajwe mu matora 
y’abayobozi mu nzego z’ibanze aheruka. Abakobwa n’abagore basigaye bitabira 
kwiga amasomo yose harimo n’ayafatwaga nk’ayagenewe abahungu n’abagabo gusa  
nk’ubugeni, kubaka, kubaza, n’ubukanishi. 
 
Bwana Mutamba yagaragaje zimwe mu nzitizi zikibangamiye uburinganire 
busesuye mu  Rwanda, arizo izi zikurikira : 

• Ubumenyi n’imyumvire ku birebana n’uburinganire bikiri hasi ku bagabo no 
ku bagore bamwe na bamwe, abagabo bikabatera kwishisha, abagore 
ntibabe bacyuzuza inshingano zabo mu rugo. 

• Amategeko akigaragaramo ivangura. 
• Kwitiranya uburinganire n’imico y’inyamahanga bishobora guhanganisha 

abagore n’abagabo. 
 
Madame Gasinzigwa  yavuze ku byerekeye guteza imbere uburenganzira 
bw’abagore.  Yagaragaje ko ari ngombwa kwita ku bibazo by’abantu b’ibitsina 
byombi, urugero nko ku birebana n’ubuharike n’izungura. Mu bikorwa bigamije 
guteza imbere uburenganzira bw’abagore hakwitabwaho ubujyanama mu miryango, 
amahugurwa ahuza abagore n’abagabo  kugirango imyumvire ibe imwe kuri bose; 
gusesengura imyitwarire myiza yaranze cyangwa iranga abanyarwanda no kuyiha 
agaciro ikwiye; kwamagana imyitwarire ibangamira uburinganire n’ubwuzuzanye 
bw’abagore n’abagabo.  Yatanze icyifuzo cy’uko habaho ibiganiro n’uburyiruko, 
rukagaragaza  ibitekerezo byarwo ku byerekeye uburinganire n’ubwuzuzanye mu 

miryango n’uburyo bwo kurwanya ihohoterwa rishingiye ku gitsina. 
 
IV. KUNGURANA IBITEKEREZO  
 
Nyuma y’imirimo mu matsinda yaganiriye ku bibazo bikurikira n’uburyo 
byashakirwa ibisubizo, abari mu nama bongeye guhurira hamwe bafata imyanzuro.   
 

 
 
Iyubahirizwa ry’amategeko agenga umuryango 
 

• Ikibazo cy’abagore n’abagabo babana mu buryo budakurikije amategeko 
n’iterabwoba ry’abagabo iyo abagore basabye ko byahinduka 
bagashyingirwa. Hakenewe ingamba zihamye zafasha guca burundu uwo 
muco wo kubana binyuranyije n’amategeko. 

• Ubuharike bukigaragara mu bice bimwe na bimwe by’igihugu, cyane cyane 
mu Ngororero na  Nyabihu.  Ubuharike bufite ingaruka ku buzima 
bw’umuryango. Hakenewe ingamba zihamye zo guca ubuharike kuko butakiri 
amaboko nka kera ahubwo bwabaye ibibazo gusa. Mu bibazo biterwa 
n’ubuharike harimo ibirebana n’uburenganzira ku mutungo n’izungura 
ndetse hakaba hari aho abagore basigaye bihimura ku bagabo bakabica. 

Ibyo bitera ikindi kibazo cy’impfubyi ziyongera, abana bayobora ingo, 
abenshi muribo bakanavutswa uburenganzira bwabo bwo kwiga.  

• Abari mu nama babajije impamvu nta tegeko rihana ubuharike kandi 
butemewe mu mategeko y’u Rwanda. Umunyamabanga Mukuru muri 
Minisiteri y’Ubutabera yavuze ko umushinga w’ivugurura ry’amategeko 
ahana utandukanya icyaha cy’ubusambanyi n’icyo gutunga abagore benshi 
(ariko bireba gusa imiryango yashyingiwe mu buryo bwemewe n’amategeko). 
Hakwiye rero izindi ngamba kugira ngo kubana bidakurikije  amategeko 
nabyo bicike. 

• Haracyari abagore bamburwa imitungo bahahanye n’abagabo batashakanye 
mu buryo bwemewe n’amategeko cyangwa hitwajwe ko nta murimo 
uhemberwa cyangwa ubyara inyungu wundi bakoraga. Ni ngombwa rero ko 
imirimo umugore yirirwamo buri munsi mu rugo, nko kurera abana, n’izindi 
nshingano afite mu muryango nko kwita ku mibanire y’abawugize, bihabwa 
agaciro. 

• Abagore baracyahezwa mu micungire y’umutungo w’urugo. 
 

Bimwe mu byagaragajwe ko bitera ubuharike cyangwa imibanire y’umugabo 
n’umugore bidakurikije amategeko ni ibi bikurikira : 
 

• Bamwe mu bakobwa n’abagore  bafata abagabo nk’umuti w’ubukene 
n’umufasha mu bibazo binyuranye; ni ngombwa rero ko abagore bumva ko 
nabo bashoboye kandi ko bashobora kwibeshaho. Abagore bagomba kandi 
gukangurirwa uburenganzira bwabo n’inshingano z’urugo ntibakomeze 
kwitiranya kubaka urugo no kugira cyangwa kubana n’ umugabo.  

• Abagore bamwe batacyuzuza inshingano zabo mu rugo. 
 
Ingamba  
 

• Abagabo n’abagore babanye igihe runaka bafatwa nk’ababana byemewe 
n’amategeko. 

• Byari bikwiye gutekereza ku ihungabana ku bagore bari ab’umugabo umwe 
bibaye ngombwa ko badakomeza kubana nawe kuko mu ishyingirwa 
yihitiramo uwo ashatse.  

• Abuyobozi b’inzego z’ibanze bagomba gukurikirana ubushishozi n’ibindi 
bibazo bishobora kuvuka harimo ibirebana n’igabana ry’umutungo n’uburere 
bw’abana.  

Ihohoterwa muri rusange n’irikorerwa mu ngo by’umwihariko: 
ibibazo n’ibisubizo byatanzwe 
 
Ibibazo by’ihohoterwa rishingiye ku gitsina, ihohoterwa rikorerwa mu ngo 
n’ihohoterwa muri rusange byaganiriweho, hagaragazwa na bimwe mu bisubizo 
bishoboka. Amatsinda yose yemeranyijwe ko Polisi y’Igihugu igomba kwitondera 
ikibazo cy’abantu basabira imbabazi ababo bakurikiranyweho icyaha 
cy’icyihohotera kubera gutinya kuzabura ibibatunga baramutse bafunzwe.  
Abakurikiranye inama bavuze ko ibibazo by’imibereho bitagomba kubangamira 
ikurikiranwa ry’icyaha. Bamwe mu bari mu nama babajije niba gukubita umugore 
bihanwa n’amategeko y’u Rwanda kuko babona bitajya bikurikiranwa. 

 
Ibindi bitekerezo n’ibyifuzo byatanzwe 
 

• Ihohoterwa mu ngo riva ku kutubahiriza inshingano ku bashakanye. 
• Gushyiraho amahame remezo y’umudendezo mu muryango byatuma bizajya 

byoroha kumenya uwakoshereje undi mu bawugize. 
• Hakenewe uruhare rw’inzego n’ibyiciro binyuranye by’abaturage mu 

kurwanya ihohoterwa rikorerwa mu ngo no kurengera abahohotewe. 
• Abayobozi b’inzego z’ibanze bagombye kugira uruhare rukomeye mu 

kurwanya ihohoterwa mu ngo no kubahiriza uburenganzura bwa muntu muri 
rusange. 

• Ibihano ku ihohoterwa rishingiye ku gitsina n’ihohoterwa rikorerwa mu ngo 
bikwiye kongerwa. 

 
Uburenganzira bw’abana : ibibazo n’ibisubizo byatanzwe 
 

• Abana ntibahabwa uburenganzira bwo kwihitiramo amashami biga. 
• Abakurikiranye inama mu turere twavuzwemo umuco wo guterura bemeje 

ko uwo muco urimo gucika ariko ko abana bakomeje kuvunishwa ndetse 
akenshi bakavutswa uburenganzira bwo kwiga. 

• Kutaba hamwe n’ababyeyi bifite ingaruka mbi ku mikurire n’uburere 
by’abana. 

• Hakwiye ibihano ku bagabo bagenda babyara abana aho banyuze hose kandi 
ntibabiteho. 

Kubahiriza uburenganzira bwa muntu muri rusange : ibibazo n’ibisubizo 
byatanzwe 
 

• Ihohoterwa riracyagaragara mu myifatire no mu mvugo by’abantu bamwe 
na bamwe. 

• Uruhare rw’abagore mu mishyikirano y’amahoro ntirurubahirizwa bihagije. 
• Mu madini amwe n’amwe haracyarimo ihohoterwa rishingiye ku gitsina.  
• Ku birebana n’impungenge z’uko ibibazo byabura aho bigezwa kubera inkiko 

zikiri kwivugurura zikaba zidakora, Umunyamabanga Mukuru muri 
Minisiteri y’Ubutabera yavuze  ko imirimo y’inkiko iri hafi gukomeza nk’uko 
bisanzwe. 

• Birakwiye gukomeza gusesengura amategeko kugira ngo abangamiye 
uburenganzira bwa muntu muri rusange n’ubw’abagore by’umwihariko 
akosorwe,  hashyirweho amashya aboneye. Hagaragajwe ariko ko 
amategeko yonyine adashobora kuba umuti, ko hagomba n’ubufatanye 
bw’abagomba kuyashyira mu bikorwa. Ibyaha byinshi bikorwa ntibivugwa 
ngo bigezwe ku bashinzwe kubikurikirana no kubihana. Abayobozi b’inzego 
z’ibanze n’abaturage muri rusange bafite inshingano zo kudahishira ibyo 
byaha. 

•  Abagabo bagomba gusobanukirwa n’uruhare rwabo mu guteza ibyago ku isi 
hakoreshejwe uburyo bunyuranye nk’intambara n’amananiza mu 
mishyikirano. 

• Kuba abantu bamwe badahinduka mu myumvire n’imyitwarire; birakwiye 
rero gukomeza gusobanura ibyiza umugore ashobora kungura umugabo 
cyangwa ibyo umugabo yakungura umugore. 

• Ni ngombwa gukomeza kumenyekanisha amategeko mashya no kujijura 
umuryango w’abanyarwanda muri rusange kuko ahiganje ubujiji ari naho 
higanje ihohoterwa. 

• Abakurikiye inama bibukijwe ko harimo gutegurwa itegeko rikumira 
ihohoterwa rishingiye ku gitsina, mu biteganywamo hakaba harimo ko buri 
wese mu rugo no mu muryango mugari nyarwanda yagombye kuba umurinzi 
n’umuhumuriza wa mugenzi we. 

 
Igice cyo kungurana ibitekerezo cyashojwe Umunyamabanga Mukuru muri 
Minisiteri y’Ubutabera amenyesheje abakurikiye inama ko, mu gihe kidatinze, iyo 

minisiteri izahamagaza inama yo gutegura gahunda y’ibikorwa  irebana no 
kurwanya ihohoterwa. 
   
V. IMYANZURO Y’INAMA 
 
Bahereye ku biganiro byatanzwe no kubitekerezo binyuranye byavuye mu turere, 
abitabiriye inama bakoreye mu matsinda baganira ku ngingo zikurikira : 
 

• Ibintu by’ingenzi bihungabanya ubusugire bw’urugo. 
• Uruhare rw’umugore, umugabo, abana, n’uburenganzira buri wese 

yemererwa n’amategeko.  
• Inzitizi abagize urugo bahura nazo zibabuza kugira uruhare rusesuye mu 

busugire bwarwo. 
• Ishusho y’umugore, umugabo n’iy’umwana ibereye urugo nyarwanda ijyanye 

n’Icyerekezo 2020 yaba urugero mu kwigisha urubyiruko n’abanyarwanda 
muri rusange. 

• Ingamba zashyirwa mu bikorwa zigamije kurengera no guteza imbere 
burenganzira bw’abagize urugo mu kubungabunga ubusugire bwarwo. 

 
Bahereye ku byagezweho mu matsinda, abitabiriye inama bumvikanye ku 
myanzuro ikurikira: 
 
Ibintu by’ingenzi bihungabanya ubusugire bw’ingo : 
 

• Kubana batarashyingiwe mu buryo bukurikije amategeko, ubushyingirane 
bushingiye ku irari ry’ibintu, kutajya inama, kutaganira, kutubahiriza 
inshingano no kudafashanya mu mirimo yo mu rugo, kutabwizanya ukuri, 
ubusambanyi, ubusinzi, ubujiji, ubusambo, gusesagura umutungo, ubukene, 
imyumvire mibi kuri gender, kudasobanukirwa n’amategeko n’uburenganzira 
bw’ibanze bwa muntu, kutubahiriza amategeko, amategeko amwe n’amwe 
akigaragaramo ubusumbane, ubukangurambaga butagera kuri bose. 

 
Uruhare rwa buri wese mu bagize urugo n’uburenganzira ahabwa n’amategeko : 

 
• Nta gishya cyavuye mu matsinda uretse ibyari byagaragajwe  mu biganiro 

n’ibitekerezo byatanzweho. 

Inzitizi abagize urugo bahura nazo zibabuza kugira uruhare rusesuye mu busugire 
bwarwo : 
 

• Kudasobanukirwa n’amategeko n’uburenganzira bw’ibanze bwa muntu, 
amategeko atubahirizwa, amategeko amwe n’amwe akigaragaramo 
ubusumbane, ubukangurambaga butagera kuri bose, ubukene n’ubujiji. 

 
Ishusho y’abagize urugo yifuzwa mu Cyerekezo 2020 : 

• Umugabo : w’inyangamugayo, utanga amahoro, wubahiriza inshingano 
z’ubusugire bw’urugo, usobanukiwe, ufite isuku, ufite urugwiro no 
kuzuzanya, urangwa n’ubworoherane, wigirira icyizere, uca bugufi, 
utikanyiza, usaba imbabazi kandi akazitanga, udahubuka, wemera 
kubana byemewe n’amategeko, wiyubaha kandi akubaha abo mu rugo, 
wita kuri mugenzi we, ugaragariza buri gihe abo mu rugo urukundo 
n’urugwiro, wibutsa ibihe byiza byaranze urugo, ujijukiwe 
n’uburinganire n’uburenganzira bwa buri muntu harimo n’abakozi bo 
mu rugo kandi akabuharanira, ukunda umurimo, udaca inyuma uwo 
bashakanye, ujya kandi akagisha inama, utega amatwi. 

• Umugore: kimwe no ku mugabo ariko akagomba kuba ari umugore 
utuje, usobanukiwe kandi ufite isuku. 

• Umwana:  ukunda umurimo, ujya kandi akagisha inama, utega amatwi, 
wumvira ababyeyi be kandi utuje. 

 
Ingamba zashyirwa mu bikorwa zigamije kurengera no guteza imbere 
uburenganzira bw’abagize urugo mu kubungabunga ubusugire bwarwo : 
 

• Kwihutisha ishyirwaho ry’urwego rushinzwe kugenzura iyubahirizwa 
ry’uburinganire n’ubwuzuzanye hagati y’abagabo n’abagore (Gender 
Observatory). 

• Kuvugurura amategeko ariho agaragaza ubusumbane no gushyira mu 
bikorwa ahari. 

• Gukuraho inzitizi zikigaragara mu muco nko kudaha umugore 
uburenganzira bwe ku mutungo w’urugo. 

• Guhana abahungabanya ubusugire bw’urugo 
• Guhana icyaha cy’ubusambanyi nk’icyaha cya sosiyete, 

ntigikurikiranwe gusa ari uko uwahohotewe ariwe ureze. 
• Kongerera ubushobozi abagore  mu bumenyi no mu bukungu. 

• Gukangurira abantu kumenya uburenganzira bwabo. 
• Abayobozi bagomba kuba intangarugero. 
• Ubukangurambaga bushingiye ku biganiro rusange bihuje 

abashakanye. 
• Kurema amatsinda y’ibiganiro hagati y’abashakanye. 
• Kwigisha amategeko no guhana abayarenzeho. 
• Kwigisha urubyiruko n’abashakanye ibijyanye n’imibanire myiza 

hifashishijwe komite zahugurwa zakorera hasi mu baturage. Izo 
Komote zigomba gutanga amakuru ku ihohoterwa ribera aho 
zikorera. 

• Gukangurira buri wese kubungabunga umutekano wa mugenzi we, 
cyane mu rugo. 

• Kwigisha ibyerekeye uburinganire n’ubwuzuzanye mu ngo no mu 
mashuri. 

• Kwigisha abanyamakuru kubahiriza uburinganire n’ubwuzuzanye mu 
biganiro batanga. 

• Kubaka mu banyarwandakazi umuco wo kwigirira icyizere. 
• Iimiryango n’ibyiciro binyuranye by’abaturage bagomba gutanga 

amakuru ku ihohoterwa babonye, bamenye cyangwa bumvise. 
• Guteza imbere uburezi n’uburere by’abana. 
• Gukangurira ababyeyi kurera abana kimwe (abakobwa n’abahungu). 
• Abayobozi b’amadini bagomba kwigisha ubworoherane n’uburinganire. 

GUSOZA INAMA 
 

 
 
Ijambo rya Bwana Kevin Mullaly, Uhagarariye USAID mu Rwanda: 
 
Yatangiye asuhuza Madamu Minisitiri w’Ubutabera n’abandi batumirwa bitabiriye 
inama.  Yakomeje avuga ko ari ishema kandi bimushimishije kugira icyo abwira 
abanyacyubahiro bateraniye mu mihango yo gusoza iyi nama yigaga ku ruhare 
rw’uburenganzira bw’abagore mu kubungabunga ubusugire bw’ingo n’umuryango 
nyarwanda muri rusange. 
 
Yagaragaje kandi ko yishimiye ko mu Rwanda, kimwe n’ibindi bihugu byinshi byo ku 
isi, urugo  arirwo shingiro ry’umuryango mugari.  Yavuze ko yumvise ko mu 
kinyarwanda baca umugani  ngo : ‘Umugore ni umutima w’umutima w’urugo”.  Iyo 
mvugo ikaba isobanura uruhare runini umugore afite mu kubungabunga ubusugire 
bw’urugo n’ubw’umuryango nyarwanda muri rusange. 
 
USAID yishimira uruhare abanyarwandakazi  bafite mu buyobozi bw’inzego 
z’ibanze zo shingiro ry’iterambere rirambye. Cyakora yavuze ko asanga nanone 
hari byinshi abagore bagombye kugeraho mu birebana n’iterambere. 



  

 38

 
Kugira ngo abagore bashobore kubungabunga ubusugire bw’ingo, hari ibintu bimwe 
na bimwe bakwiye kwitaho : 

• Gushimangira urukundo n’ubumwe hagati y’abagize urugo kuko aribyo 
bituma rutera imbere. 

• Kwita by’umwihariko ku burere bw’abana. 
• Kurengera inyungu z’abagize urugo no kubafasha kumenya 

uburenganzira bwabo. 
 
Uburenganzira bw’abagore mu mategeko ni inkingi yo kubungabunga imibereho 
myiza n’ituze hagati y’imiryango y’abanyarwanda. Humvikanye neza uburenganzira 
mu by’amtegeko byafasha gusakaza ibitekerezo n’imyitwarire myiza hagati 
y’abagize urugo no mu baturanyi. 
 
Yakomeje avuga ko  yizeye ko ingamba zifatiwe muri iyi nama zizateza imbere 
uruhare rw’umugore mu kubungabunga ubusugire bw’ingo n’iterambere ry’igihugu, 
cyane cyane hifashishijwe amategeko.  Yasabye abitabirye inama gukomeza 
kuzirikana ku byo bungukiyemo, kubyubakiraho ibyo bakora, kubigeza ku bandi 
aho bakora cyangwa batuye no kubafasha kubyumva. 
 
Yagaragaje ko gusobanukirwa n’ibyavugiwe muri iyi nama bizafasha mu kurwanya 
imyumvire mibi y’abantu bamwe na  bamwe bagitekereza ko guteza imbere  
uburenganzira bw’abagore bishobora gusenya ingo. Yasabye buri wese, akurikije 
ubumenyi afite, gutekereza ku bindi byakorwa kugirango uburenganzira 
bw’abagore burusheho kubahirizwa mu ngo no mu zindi nzego.   
Mu gusoza ati “Ndabashimiye”. 
   
Ijambo rya Minisitiri w’Ubutabera 
 
Mu ijambo rye ari naryo ryashoje inama, Minisitiri w’Ubutabera, Madamu 
Mukabagwiza Edda, yatangiye ashimira abagize uruhare mu kuyitegura, 
by’umwihariko USAID, Minisiteri mu Biro bya Minisitiri w’Intebe  ishinzwe 
Uburinganire n’Iterambere ry’Umuryango, umushinga “Women’s Legal Rights 
Initiative” mu Rwanda ndetse n’umuryango HAGURUKA. 
 
Yashimiye nanone abayitabiriye bakanayitangamo ibitekerezo byiza bizitabwaho 
mu kurengera no guteza imbere uburenganzira bw’abagore mu kubungabunga 

ubusugire bw’ingo n’umuryango nyarwanda muri rusange. 
 
Inama yatumye hamenyekana kurushaho imyumvire itandukanye y’abanyarwanda 
ku nsanganyamatsiko yayo.  Ibitekerezo byatanzwe bizitabwaho mu gushyira mu 
bikorwa imyanzuro yayo. 
 
Madamu Minisitiri yishimiye ko Ubuyobozi bw’Ibanze bwari buhagarariwe kandi 
bukaba bwiyumviye ibitekerezo by’ingeri zose mu gutuma ingo nyarwanda zigira 
umutekano usesuye hitabwaho uburenganzira bw’abagore ndetse n’amahame 
y’uburinganire n’ubwuzuzanye. Yaboneyeho kwishimira ko amatora aheruka 
yatumye haboneka abagore benshi mu myanya y’imibereho myiza, abari ba mutima 
w’urugo bakaba ubu ari ba mutima w’igihugu.  
 
Madamu Mukabagwiza Edda yishimiye kandi ko mu biganiro byatanzwe, 
hagaragajwe amategeko amwe n’amwe igihugu cy’u Rwanda kigenderaho kandi buri 
wese azi ko ntawe atareba. Yibukije ko imwe mu ntego y’iyi nama yari 
ukayamenyekanisha, cyane cyane arengera abagore. Kuba rero inama 
yakurikiranywe n’ibyiciro byose by’abanyarwanda bikaba ari ingirakamaro. 
Yakomeje asobanura ko kubahiriza uburenganzira bwa muntu n’amategeko 
aburengera bigiye kuba ihame mu Rwanda,  avuga ko hazitabwaho cyane 
amategeko arengera abagore yagiye yirengagizwa cyangwa se ntamenyekanishwe. 
Ibyo byose bigomba guhera mu rugo rwo shingiro ry’terambere ryatugeza ku 
ntego z’Icyerekezo 2020, aho ishusho yifujwe y’umugore, umugabo n’’iy’umwana 
ubereye urugo nyarwanda igomba kuzaba yagezweho. 
 
Madamu Minisitiri yashimye cyane ko kuba uburinganire n’ubwuzuzanye (bikiri 
ikibazo kuri bamwe) byaganiriweho kandi ko abanyarwanda b’ibyiciro binyuranye 
bari bahagarariwe mu nama bakaba aribo bagiye babifatira ingamba.  Yashimye 
kandi ko hagaragajwe ko ibyiza biri mu muco nyarwanda bigomba  guhabwa 
agaciro, uburinganire n’ubwuzuzanye bigakomeza kwitabwaho mu nzego zose 
zigamije iterambere ry’igihugu. Madamu Mukabagwiza yagaragaje icyizere cy’uko 
imyanzuro y’iyi nama izashyirwa mu bikorwa kugirango imyumvire itaboneye ya 
bamwe ihinduke. Yavuze ko abantu bagomba gusobanukirwa ko imyumvire myiza 
ku birebana n’uburinganire n’ubwuzuzanye bifasha kubaka ingo zihamye kandi ko 
ari uburyo bwiza bwo guha buri wese mu bagize urugo uruhare mu iterambere 
rirambye nta busumbane , ntawe uvukijwe uburenganzira bwe, hubahirizwa 
amategeko agenga igihugu cyacu. 

Yagaragaje ko Minisiteri y’Ubutabera itazahwema gutera inkunga ibikorwa 
nk’iy’inama   kuko ari uburyo bwihuse bwo  kumenyekanisha no kubahisha 
uburenganzira bwa muntu mu Rwanda. Yibukije  ko abanyarwanda bifuza kandi 
bemera ko iterambere nyaryo ari irishingiye ku ngo, ibyo bikazashoboka ari uko  
abantu bagiye babiganiraho, imyanzuro nk’iy’iyi nama buri wese akayigira iye, 
agatangilira mu rugo rwe cyangwa aho akora.  Yavuze ko ntawe ugomba  guhishira 
ikibi cyangwa ngo yigire ntibindeba. Buri wese mu bagize urugo afite uruhare mu 
kubahiriza uburenganzira bwa mugenzi we, byo shingiro ry’urugo rutuje, 
rurangwamo amahoro, kandi biganisha ku ntego z’Icyerekezo 2020. 
 
Mbere yo kurangiza ijambo rye, Madamu Minisitiri w’Ubutabera yongeye 
gushimira byimazeyo USAID inkunga yatanze kuri iyi nama n’uburyo yitaye ku 
burenganzira bw’abagore mu Rwanda ibinyujije mu mushinga « Women’s Legal 
Rights Initiative». 
 
Yarangije yifuriza abanyarwanda bose ingo zitekanye, zubahiriza uburenganzira 
bwa buri wese n’amategeko. 
 
 
Iyi raporo yateguwe na Madamu Kanakuze Jeanne d’Arc (impuguke yifashishijwe 
na WLR Rwanda) 
 
Kigali, kuwa 27 Werurwe 2006 
 
Yanditswe na “Chemonics International Communications Department “ bafatanije 
na Lyn Beth Neylon, impuguke mu mategeko na gender muri WLR. 

VI. IMIGEREKA : GAHUNDA Y’INAMA N’ABAYITABIRIYE 
 
Gahunda y’inama 
 
IGIHE IGIKORWA UZAGIKORA UWUNGANIRA 

08h00 – 09h00 Kwiyandikisha kw’abaje 

mu nama 

Women’s Legal Rights 

Initiative,  

HAGURUKA 

 

09h00 - 09h05  Ijambo ry’ikaze Lyn Beth Neylon, 

Impuguke mu mategeko 

na Gender muri “Women’s 
Legal Rights Initiative” 

 

09h05 - 09h15 Gufungura inama Minisitiri w’Uburinganire 

n’Iterambere 

ry’Umuryango 

(MIGEPROF) 

 

09h15 – 09h45 Uruhare rw’umugore, 

urw’umugabo 

n’urw’abana mu 

kubungabunga 

ubusugire n’umutekano 

w’urugo 

Agnès Mujawayezu, 

Umunyamabanga 

Nshingwabikorwa wa Pro-

Femmes 

Ngarambe François, umwarimu 

muri IFAK na Madamu we 

Kagoyire Yvonne Solange 

09h45 - 10h30 Uburenganzira 

bw’umugore 

n’amategeko 

aburengera 

Ntete Jules Marius, 

Umushinjacyaha ufite 

ububasha mu gihugu hose 

Busingye Johnson, 

Umunyamabanga mukuru 

muri Minisiteri 

y’Ubutabera 

Kanyange Anne Marie, Komiseri 

muri Komisiyo y’Igihugu 

y’Uburenganzira bwa Muntu 

10h30 - 11h00 Kubahiriza amategeko 

n’amahame 

y’uburinganire 

n’ubwuzuzanye mu 

kubungabunga 

umutekano w’urugo 

Mutamba John, 

Umuyobozi 

w’Uburinganire muri 

MIGEPROF 

Gasinzigwa Oda, Perezidante 

w’Inama y’Igihugu y’Abagore 

11h00 - 11h20 Akaruhuko   

11h20 - 12h30 Kungurana ibitekerezo Umuyobozi w’ibiganiro Abatanze ibiganiro 

12h30 - 14h00 Ifunguro   

14h00 - 15h00 Imirimo mu matsinda 

(3) 

Abayobozi b’amatsinda Umuyobozi w’ibiganiro 

15h00 - 16h00 Gushyira hamwe 

ibyavuye mu matsinda 

Abayobozi b’amatsinda Umuyobozi w’ibiganiro 

16h00 - 16h20 Akaruhuko   

16h20 - 17h00 Imyanzuro y’inama Abari mu nama  

 Ijambo ry’uhagarariye 

USAID mu Rwanda 

Kevin Mullaly, Umuyobozi 

wa USAID 

 

 Ijambo risoza Mukabagwiza Edda, 

Minisitiri w’Ubutabera 

Abitabiriye inama  
 
Amazina Igitsina Icyo akora Aho akora Telefoni Email 

1.Mukantabana 

Odette 

Gore Umuyobozi wungirije 

ushinzwe imibereho 

myiza y’abaturage 

Akarere ka 

Rutsiro 

08755077  

2.Mutamba 

John 

Gabo Umuyobozi ushinzwe 

Gender 

MIGEPROF 08504524 mutajohn@yahoo.c

om 

3.Kayiraba 

Florence 

Gore Umuyobozi wungirije 

ushinzwe imibereho 

myiza y’abaturage 

Akarere ka 

Kicukiro 

08303875 florencekayiraba@

yahoo.com 

4.Shirley 

Randell 

Gore Umujyanama mu 

birebana na Gender 

SNV 08308961  

5.Uwase 

Béatrice 

Gore Umunyamakuru 

Perezidante wa 

ARFEM 

Radiyo 

Rwanda 

08643685 Uwasebea2000@y

ahoo.fr 

6.Mukasine 

Chantal 

Gore Umwarimu Akarere ka 

Nyagatare 

08641776 chantal@yahoo.fr 

7.Mukarubuga 

Christine 

Gore Umuyobozi wungirije 

ushinzwe imibereho 

myiza y’abaturage 

Akarere ka 

Ngororero 

08493054 mukachris@yahoo.

fr 

8.Uwanyirigira 

Agnès 

Gore Umukozi ushinzwe 

amahurugurwa 

CLADHO 08613620 uwagira@yahoo.fr 

9.Karangwa 

Jeanne 

Gore Umunyamakuru Kinyamateka 08441183  

10.Rutabagaya 

Eugène 

Gabo Umukozi 

w’Umushinga 

urebana na Gender 

MIFOTRA 08304537 progender@yahoo.

fr 

11.Havugimana 

Jean de Dieu 

Gabo Umunyamakuru Televiziyo 

y’Igihugu 

08518360 hajedie@yahoo.fr 

12.Mutesi 

Anitha 

Gore Umuyobozi wungirije 

ushinzwe imibereho 

myiza y’abaturage 

Akarere ka 

Kayonza 

08640383  

13.Bazigaga 

Gloriose 

Gore Umuhuzabikorwa 

w’akarere 

Internationa

l Alert 

08303439 gbazigaga@interna

tinal-alert.org 

14.Ayinkamiye 

Spéciose 

Gore Senateri Sena 08743627 sayinkamiye@yaho

o.com 

15.Ndegeya 

Alice 

Gore Umunyamabanga 

nshingwabikorwa 

Umuryango 

Seruka  

08503121 seruka@rwanda1.c

om 

16.Serucaca 

Joel 

Gabo Umuyobozi Akarere ka 

Muhanga 

08650019 jnzogera@yahoo.f

r 

17.Kayitesi 

Charlotte 

Gore Umukozi ushinzwe 

Gender 

Umujyi wa 

Kigali 

08481142 kaylotte@yahoo.fr 

18.Uwizeyimana 

Marie Louise 

Gore Umunyamakuru Umurabyo 08596293  

19.Mukasine 

Marie Chantal 

Gore  Umunyamakuru Umurabyo  08596293 Uwize202@yahoo.

fr 

20.Mutesayire 

Josephine 

Gore Umuyobozi wungirije 

ushinzwe imibereho 

myiza y’abaturage 

Akarere ka 

Ngoma 

08745076 Jnenpom2@yahoo.

fr 

21.Ruzindana 

Edouard 

Gabo Umuyobozi wungirije 

ushinzwe gender 

Akarere ka 

Nyagatare 

08591644  

22.Mukahabanyi 

Winifrida 

Gore  Intara 

y’Iburasiraz

uba 

  

23.Runezerwa 

Gad 

Gabo Umuyobozi ushinzwe 

amahungurwa 

n’iyubahirizwa rya 

Gender 

MIGEPROF 08597100 runegad@yahoo.fr 

24.Kamungu 

Beranadette 

Gore Umuyobozi wungirije 

ushinzwe imibereho 

myiza y’abaturage 

Akarere 

Kirehe 

08635030 bernakam@yahoo.

fr 

25.Kalinganire 

Dieudonné 

Gore  Umukozi ushinzwe 

irengera 

ry’uburenganzira 

bwa muntu 

Komisiyo 

y’Igihugu 

y’Uburengan

zira bwa 

Muntu 

08684441 Muhongerwa2003

@yahoo.co.uk 

26.Mbabazi 

Odette 

Gore Umuyobozi ushinzwe 

abakozi 

MINECOFI

N 

08586941 Odette.mbabazi@

minecocofin.gov.rw 

27.Mukangango 

Berthilde 

Gore Umukozi ushinzwe 

irengera ry’impunzi 

MINALOC 08835931 mubesth@yahoo.fr 

28.Musinguzi 

Francis 

Gabo Umujyanama mu 

birebana na Gender 

USAID 08405361 fmusinguzi@usaid.

gov 

29.Mucyowera Gore  Umuyobozi wungirije Akarere ka 08420450 mucyoiza@yahoo.f

Isabellle ushinzwe imibereho 

myiza y’abaturage 

Bugesera r 

 

30.Umutoni 

Espérance 

Gore Umuyobozi wungirije 

ushinzwe imibereho 

myiza y’abaturage 

Akarere ka 

Rusizi 

08841294 Tony1@yahoo.fr 

 

31.Muhisoni 

Rose 

Gore  Umukozi ushinzwe 

gukurikirana 

ihohoterwa 

rishingiye ku gitsina 

“GBV” 

Polisi 

y’Igihugu 

08594380 muhisonir@yahoo.f

r 

32.Kabarenzi 

Violette 

Gore Umuyobozi ushinzwe 

uburinganire 

KIST 08434326 v.kabarenzi@kist.a

c.rw 

33.Nsinga Ovin Gabo Umucungamari V.Desian 08488328 nivo@yahoo.fr 

34.Mutoni 

Minette 

Gore Avoka Urugaga 

rw’Abavoka 

08526003 mutoni@yahoo.fr 

35.Mushashi 

Sebastien 

Gabo    musebastiano@yah

oo.fr 

36.Kabatayi 

Night Eugénie 

Gore Umuhuzabikorwa wa 

porogaramu ya 

HIV/AIDS 

Rwanda 

women 

Network 

583662/ 

08590361 

rwawnet@rwanda1

.com 

37.Dr Hakiba 

Solange 

Gore Umuyobozi ushinzwe 

Ubuzima 

bw’ababyeyi 

 08585506 Sol-

hakiba@yahoo.fr 

38.Mujyambere 

J.Pierre 

Gabo Umunyamategeko Norvegian 

People Aid 

08623834 mujyapierre@yaho

o.fr 

39.Dusenge 

Yvette 

Gore Umuyobozi wungirije 

ushinzwe imibereho 

myiza y’abaturage 

Akarere ka 

Gatsibo 

08638752  

40.Ingabire 

Marie 

Immaculée 

Gore Umuhozabikorwa  

w’ubunyamabanga 

bwa “CIRGL” 

Ihuriro 

ry’imiryango 

ya Sosiyete 

sivili 

08300248 mikingabe@yahoo.

fr 

41.Murekatete 

Alphonsine 

Gore Umuyobozi wungirije 

ushinzwe imibereho 

myiza y’abaturage 

Akarere ka 

Rwamagana 

08591174 malphonsine@yaho

o.fr 

42.Rwigira 

Emile 

Gabo Umusemuzi WLR 08532371 rwigira@yahoo.fr 

43.Mugunga 

J.Baptiste 

Gabo Umukozi ushinzwe 

itangazamakuru 

Umuryango 

Haguruka 

08626654 Mujeba2002@yah

oo.fr 

44.Uwineza 

Béline 

Gore Umunyamategeko  Urwego 

rw’Igihugu 

rushinzwe 

inkiko 

Gacaca 

08492806

/586648 

balineza@yahoo.fr 

 

45.Afeefa 

Abdur-Rahama 

Gore Umushakashatsi WLR  afeefa@gwu.edu 

46.Roy 

Schilieben 

Gabo Umushakashatsi WLR  roy@gwu.edu 

47.Kerry 

Contini 

Gore Umushakashatsi WLR  kcontini@law.guw.

edu 

48.Ndamage 

P.Jules 

Gabo Umunyamakuru Radiyo 

Rwanda 

08525548  

49.Nyiramatam

a Zaina 

Gore  Prezidante Umuryango 

Haguruka 

08307374 jmunyana@yahoo.f

r 

50.Mujawayezu 

Agnès 

Gore  Umunyamabanga 

nshingwabikorwa 

Profemmes/

Twese 

Hamwe 

08503211 profemme@rwand

a1.com 

awayezu@yahoo.fr 

51.Kanyange 

Anne Marie 

Gore Komiseri Komisiyo 

y’Igihugu 

y’Uburengan

zira bwa 

muntu 

08302016 Christellanne2002

@yahoo.fr 

52.Muteteli 

Edynale  

Gore Umukozi ushinzwe 

Gender  

Akarere ka 

Nyabihu 

08540601 muteddy@yahoo.f

r 

53.Gasinzigwa 

Oda 

Gore Perezidante Inama 

y’Igihugu 

y’Abagore 

08522939 gasinzigwao@yaho

o.co.uk 

54.Ntete Jules 

Marius 

Gabo Umushinjacyaha 

ufite ububasha mu 

gihugu hose 

Ubushinjacy

aha bukuru 

bwa 

Repubulika 

0304432 Ntete_j@yahoo.fr 

55.Bisangwa 

Bonaventure 

Gabo Umukozi ushinzwe 

gender, iterambere 

ry’umuryango 

Akarere ka 

Karongi 

08464623 bisangwabonavent

ure@yahoo.com 

n’uburenganzira 

bw’abana 

56.Kalisa Alice Gore Umuyobozi ushinzwe 

ubuzima, iterambere 

ry’umuryango 

n’irengera 

ry’uburenganzira 

bw’abana 

Akarere ka 

Nyarugenge 

08300403 Kalice4@yahoo.fr 

57.Ngarambe 

François 

Gabo Umwarimu IFAK 510516 frngarambe@yaho

o.fr 

58.Kagoyire 

Yvonne Solange 

Gore Umukozi muri CRS CRS 08480828 yskagoyire@crsra

nda.org 

59.Bernadette 

LEE 

Gore Umushakashatsi WLR  leebq@gwu.edu 

60.Karuranga 

Jane 

Gore Umuyobozi ushinzwe 

abakozi 

KIE 08501082 karurangajane@ya

hoo.com 

61.Gatabazi 

Olivier 

Gabo Umuyobozi w’ishami AJIPRODH

O 

08836371  

62.Murekeyison

i Judith 

Gore Umunyamategeko Ibiro 

by’Umuvunyi 

08486517 judithmurekeyison

i@yahoo.fr 

63.Umutesi 

Rose 

Gore Umukozi ushinzwe 

Gender  

CMJR 08842662 Umutesi2g@yahoo.

fr 

64.Mukasine 

Béatrice 

Gore  Umujyanama mu 

birebana na Gender 

SNV 08561661 bmukasine@snvwo

rld.org 

65.Utamuliza 

Alice M.Liliane 

Gore  Umuyobozi wungirije 

ushinzwe imibereho 

myiza y’abaturage 

Akarere ka 

Rubavu 

08491618 Amashilin@yahoo.f

r 

66.Dukuzumure

myi Marie 

Chantal 

Gore Komiseri Mukuru AGR 08653498 alduchant@yahoo.

fr 

67.Tuyisenge 

Christine 

Gore  Umuyobozi ushinzwe 

ishami ry’amategeko 

Umuryango 

Haguruka 

08505459 Gashayija2006@y

ahoo.fr 

haguruka@rwanda

1.com 

68.Ntaganda 

Eugène 

Gabo Umushakashatsi CCM-UNR 08542243 Entaganda2000@y

ahoo.fr 

69.Mukayire Gore Umuyobozi wungirije Akarere ka 08843765 Mukayire@yahoo.f

Catherine ushinzwe 

iby’ubukungu 

Ruhango r 

70.Umwali 

Denyse 

Gore Umuhuzabikorwa wa 

za gahunda zihariye 

Intara 

y’Iburasiraz

uba 

08403589 dumwali@yahoo.fr 

71.Kanakuze 

Judith 

Gore  Umudepite Inteko 

Inshinga 

Amategeko 

08305864 jkanakuze@yahoo.

fr 

72.Kanyamibwa 

Denys 

Gabo Umunyamakuru Radiyo 

Rwanda 

08863146 kanyanal@yahoo.co

m 

73.Mbarushima

na S 

Gabo Umunyamakuru Radiyo 

Rwanda 

08409431 Ppbora10@yahoo.f

r 

74.Ndagijimana 

Jean 

Gabo Umunyamakuru Radiyo 

Rwanda  

08617570 Ndagijean2003@y

ahoo.fr 

75.Havugimana 

Jean de Dieu 

Gabo Umunyamakuru Radiyo 

Rwanda  

  

76.Lyn Beth 

Neylon 

Gore Impuguke mu 

mategeko na gender 

WLR  LNeylon@chemoni

cs.com 

77.Mukantaban

a Rose 

Gore  Umuhuzabikorwa wa 

WLR Rwanda 

WLR 08304886 rmukantabana@ch

emonics.com 

mukarose01@yaho

o.fr 

78.Rachael 

Pierotti 

Gore Ushinzwe Imari WLR  Rpierotti@chemon

ics.com 

79.Ben Allen Gabo Umuyobozi ukuriye 

ishami rya 

Demokarasi 

n’Imiyoborere Myiza 

USAID 570940 Ballen@usaid.gov 

80.Uwinganji 

Angèle 

Gore  Ushinzwe imari mu 

ishami rya 

Demokarasi 

n’Imiyoborere Myiza  

USAID 08303019 auwinganji@usaid.

gov 

81.Mutumwinka 

Aretha 

Gore Umusemuzi WLR 08422390  

82.Kanakuze 

Jeanne d’Arc 

Gore Impuguke WLR 08510206 jeannecap@yahoo.

fr 

 


